
Gjeneral brigade Ylli Pulaj, mori pjesë në Simpoziumin e 2-të 
të Komandantëve të Forcave Ajrore të vendeve të NATO-s

Liriku që iku para 
kohe nga kjo jetë...

Përfundon kursi SAR dhe Bording 
në Qendrën Stërvitore Pashaliman

Komandanti i Forcës Ajrore, gjene-
ral brigade Ylli Pulaj, mori pjesë 
në Simpoziumin e 2-të të Kom-
andantëve të Forcave Ajrore të 
vendeve të NATO-s për vitin 2022 
(NATO Air Chiefs’ Symposium 
(NACS 2022), i cili u zhvillua në 
Komandën Ajrore të Aleancës, 
në Ramstein, Gjermani. Qëllimi i 
takimit ishte diskutimi i çështjeve 
aktuale dhe ndarja e perspektivave 
mbi fuqitë ajrore dhe hapësinore nën temën 
“Building the New Normal”, për angazhimin e 
forcave ajrore të Aleancës në përpjekje...

Në Qendrën Stërvitore Pashali-
man ka përfunduar kursi SAR 

dhe Bording, i cili u zhvillua në 
një periudhë dyjavore dhe morën 
pjesë pesë kursantë. Pjesa e tra-
jnimit u realizua në dy faza teorike 
mbi njohuritë e SAR dhe Bording, 
gërshetuar këto në veprime prak-
tike, të cilat u zhvilluan dhe në det 
sipas detyrave që kryen ekuipazhi 
i anijeve të Forcës Detare. Kursantët 
gjatë kësaj periudhe kanë treguar disiplinë të 
lartë dhe korrektësi në zbatimin e rregulloreve të 
Forcave të Armatosura...

Arben Duka ka lindur më 5.12.1957 në 
Labovë të Gjirokastrës. Ka mbaruar 

Akademinë Ushtarake dhe Universitetin 
Aleksandër Xhuvani. Ka lënë pas ndarjes 
nga jeta (14 dhjetor 2021), ndoshta bio-
grafinë më të pasur letrare dhe artistike 
në vend. Është autor i mbi pesëdhjetë vë-
llimeve poetike të botuara e të ribotuara 
gjer në pesë herë. Është bashkautor në 
rreth tre mijë këngë të të gjitha zhanreve, 
duke filluar qysh nga viti 1974. Ka dhjetëra 
çmime si autor dhe bashkautor në gjininë e këngës, ku 
spikasin shtatë çmime të para në Festivalet Kombëtare 
të këngës në Radio Televizionin Shqiptar...Faqe 2

Gjeneral brigade Arben Kingji, mori pjesë në takimin e 10-të të Iniciativës “Defence Cooperation Iniciative”
Shefat e Shtabeve të Përgjith-

shëm të: Shqipërisë, Austrisë, 
Hungarisë, Italisë, Kroacisë, Malit 
të Zi dhe Sllovenisë, morën pjesë 
në takimin e 10-të të Iniciativës 
“Defence Cooperation Iniciative” 
(DECI), të zhvilluar në Lubjanë, 
Slloveni. Takimi u përshëndet nga 
ministri i Mbrojtjes slloven, z. Mar-
jan Šarec, i cili u uroi mirëseardhjen 
gjithë pjesëmarrësve. Takimi i 10-
të i Iniciativës DECI, i drejtuar nga 

shefi i Shtabit të Përgjithshëm të 
FA-së të Italisë, admiral Giuseppe 
Cavo Dragone, në rolin e vendit 
drejtues të Iniciativës, së bashku me 
shefin e Shtabit të Përgjithshëm të 
FA-së të Sllovenisë, gjeneralmajor 
Robert Glavaš, në cilësinë e kryet-
arit të delegacionit të vendit pritës, 
vijoi punimet me disa prezantime, 
me qëllim njohjen e pjesëmarrësve 
në këtë takim mbi arritjet e deritan-
ishme të kësaj nisme si dhe zhvilli-

met e pritshme në të ardhmen.
Shefat e Mbrojtjes, pjesëmarrës 
në këtë takim, në fokus të disku-
timeve të tyre kishin stabilitetin 
në rajonin e Ballkanit; ngritjen e 
kapaciteteve ushtarake, trajnimin 
dhe mundësinë e bashkëpunimit në 
projektet e përbashkëta; iniciativat 
e NATO-s dhe BE, në kuadër të 
rritjes së bashkëpunimit dhe shtimit 
të kontributeve në Aleancë dhe në 
Bashkimin Europian... faqe 2»

“Adrion” (Adriatic - Ionian Initiaive)
Ministri Peleshi: Shqipëria do të angazhohet fuqishëm për 
të ofruar një mjedis të sigurt dhe stabilitet më të gjerë në 
Ballkanin Perëndimor dhe hapësirat e përbashkëta detare

Shefi i Shtabit të Përgjithshëm, gjeneral brigade 
Arben Kingji, mori pjesë në takimin e 10-të të 

Iniciativës “Defence Cooperation Iniciative”
Sh e f a t  e  S h t a b e v e  t ë 

Përgjithshëm të: Shqi-
përisë, Austrisë, Hun-
garisë, Italisë, Kroacisë, 

Malit të Zi dhe Sllovenisë, morën 
pjesë në takimin e 10-të të Ini-
ciativës “Defence Cooperation 
Iniciative” (DECI), të zhvilluar 
në Lubjanë, Slloveni.

Takimi u përshëndet nga min-
istri i Mbrojtjes slloven, z. Marjan 
Šarec, i cili u uroi mirëseardhjen 
gjithë pjesëmarrësve.

Takimi i 10-të i Iniciativës 
DECI, i drejtuar nga shefi i Shtabit 
të Përgjithshëm të FA-së të Italisë, 
admiral Giuseppe Cavo Dragone, 
në rolin e vendit drejtues të Ini-
ciativës, së bashku me shefin e 
Shtabit të Përgjithshëm të FA-së të 
Sllovenisë, gjeneralmajor Robert 
Glavaš, në cilësinë e kryetarit të 
delegacionit të vendit pritës, vijoi 
punimet me disa prezantime, me që-
llim njohjen e pjesëmarrësve në këtë 
takim mbi arritjet e deritanishme 
të kësaj nisme si dhe zhvillimet e 
pritshme në të ardhmen.

Shefat e Mbrojtjes, pjesëmarrës 
në këtë takim, në fokus të disku-
timeve të tyre kishin stabilitetin 
në rajonin e Ballkanit; ngritjen e 
kapaciteteve ushtarake, trajnimin 
dhe mundësinë e bashkëpunimit në 
projektet e përbashkëta; iniciativat 
e NATO-s dhe BE, në kuadër të 
rritjes së bashkëpunimit dhe shtimit 
të kontributeve në Aleancë dhe në 
Bashkimin Europian.

Gjeneral Kingji, në fjalën e tij në 
këtë takim e përshkroi Iniciativën si 
mjaft të rëndësishme për bashkëpun-
imit në rajon dhe më gjerë. Ai vlerësoi 
përpjekjet e vendeve të DECI-it si një 
nismë e rëndësishme rajonale që rrit 
bashkëpunimin ushtarak të vendeve 
të Ballkanit Perëndimor për të përm-
bushur aspiratat kombëtare për paqe, 
prosperitet dhe integrim euroatlantik. 
Në përfundim të takimit u nënshk-
rua “Deklarata e Përbashkët” nga 
shefat e Shtabeve të Përgjithshme të 
vendeve të Iniciativës DECI.

 Ceremoni gradimesh në KFOR

Në ambientet e Komandës së KFOR-it, 
në “Camp Film City” – Prishtinë, 
si dhe në ambientet e RC-W, Pejë, 

u zhvillua ceremonia e dhënies së gradave 
për efektivin oficerë, në mbështetje të pikës 
4, të nenit 102, të Kushtetutës së Repub-
likës së Shqipërisë, të ndryshuar, të ligjit 
nr. 64/2014, “Për pushtetet dhe autoritetet 
e drejtimit e të komandimit të Forcave të 
Armatosura të Republikës së Shqipërisë”, 
i ndryshuar, si dhe ligjit nr. 54/2014, “Për 
karrierën ushtarake në Forcat e Armatosura 
të Republikës së Shqipërisë”, i ndryshuar.

Në ceremoninë e gradimit mori pjesë i 
gjithë kontingjenti ushtarak dhe civil shqip-
tar që shërben në KFOR.  Në  përfundim 
të ceremonisë, kolonel Mehmeti, si SNR i 
Republikës së Shqipërisë në KFOR, i uroi 
ushtarakëve të graduar suksese të mëtejshme 
në karrierën e tyre dhe të përfaqësojnë sa më 
denjësisht figurën e ushtarakut shqiptar në 
postet e KFOR-it, ku ata shërbejnë.

 

Shefat e Mbrojtjes, 
pjesëmarrës në këtë 
takim, në fokus të 
diskutimeve të tyre 
kishin stabilitetin 
në rajonin e 
Ballkanit; ngritjen e 
kapaciteteve ushta-
rake, trajnimin dhe 
mundësinë e bashkë-
punimit në projektet 
e përbashkëta; inici-
ativat e NATO-s dhe 
BE, në kuadër të 
rritjes së bashkëpun-
imit dhe shtimit të 
kontributeve në Ale-
ancë dhe në Bashki-
min Europian.

Ministri Peleshi: Shqipëria do të angazhohet fuqishëm 
për të ofruar një mjedis të sigurt dhe stabilitet më të gjerë në 

Ballkanin Perëndimor dhe hapësirat e përbashkëta detare

M
inistrat e mbrojtjes 
vlerësuan rëndësinë e 
Iniciativës “Adrion” 
(Adriatic - Ionian Ini-

tiaive), si një shembull i suksesshëm 
i bashkëpunimit rajonal, bazuar në 
gjithëpërfshirjen, vlerat e përbashkëta 
si dhe orientimin e interesave të për-
bashkëta për garantimin e sigurisë dhe 
stabilitetit në zonën Adriatiko-Joniane. 
Vëmendje e veçantë iu kushtua rëndë-
sisë së ndërveprimit dhe bashkëpun-
imit ndërmjet forcave detare të kësaj 
iniciative, me qëllim rritjen e sigurisë 
detare, asistencës humanitare, kërkim-
shpëtimit, ndërtimit të kapaciteteve si 
dhe mbështetjen e operacioneve të NA-
TO-s dhe BE-së në zonën e “Adrion”.  

Gjatë fjalës së tij, ministri Peleshi 
u shpreh se Ministria e Mbrojtjes 
dhe Forca Detare e vendit tonë është 
gjithmonë me e angazhuar në forcimin 
e bashkëpunimit në rajon me qëllim 
përballimin e sfidave aktuale dhe në 
të ardhmen, promovimin e stabilitetit 
rajonal, sigurisë dhe paqes: “Shqipëria 
do të angazhohet fuqishëm për të ofruar 
një mjedis të sigurt dhe për stabilitet 
më të gjerë në Ballkanin Perëndimor 
dhe hapësirat e përbashkëta detare. 
Iniciativa “Adrion” është një nga 
mekanizmat që po kontribuon në këtë 
objektiv. Pellgu Adriatik-Jon është një 
mjedis gjithnjë e më i aksesueshëm për 
të gjitha llojet e aktiviteteve malinje 
dhe është një nga pikat më të ndjeshme 
të tranzitit dhe infiltrimit në zemër të 
Europës. Prandaj, bashkëpunimi ynë 
rajonal duhet të jetë në nivelin më të 
lartë, për t’i ofruar siguri dhe stabilitet 
popullit tonë. Shqipëria dhe Forca e saj 
Detare janë gjithmonë të përkushtuara 
për të çuar më tej bashkëpunimin në 

Ministri i Mbrojtjes Niko Peleshi mori pjesë në Ministerialin e Mbrojtjes 
në kuadër të Iniciativës “Adrion”, që u zhvillua në Venecia, Itali

rajon. Ne të gjithë duhet të vazhdojmë të 
luajmë një rol aktiv, duke adresuar sfi-
dat e sigurisë, si dhe çështjet e prosper-
itetit ekonomik dhe stabilitetit politik. 
Kjo mund të bëhet vetëm duke punuar 
së bashku”, - theksoi ministri Peleshi.

Në Venecia, po në kuadër të nismës 
“Adrion”, po mbahet edhe “Simpozi-
umi Rajonal i Fuqive Detare”, në të 
cilin marrin pjesë komandantët e for-
cave detare të vendeve anëtare të kësaj 
iniciative. “Adrion” është një inicia-
tivë, e cila ka si qëllim bashkëpunimin 
ndërmjet Forcave Detare të Shqipërisë, 
Kroacisë, Greqisë, Italisë, Malit të Zi 
dhe Sllovenisë.

tAkIMI

Komandanti i Forcës Ajrore, gjeneral 
brigade Ylli Pulaj, mori pjesë në Sim-
poziumin e 2-të të Komandantëve të 

Forcave Ajrore të vendeve të NATO-s për vitin 
2022 (NATO Air Chiefs’ Symposium (NACS 
2022), i cili u zhvillua në Komandën Ajrore të 
Aleancës, në Ramstein, Gjermani. Qëllimi i 
takimit ishte diskutimi i çështjeve aktuale dhe 
ndarja e perspektivave mbi fuqitë ajrore dhe 
hapësinore nën temën “Building the New Nor-
mal”, për angazhimin e forcave ajrore të Ale-
ancës në përpjekje për parandalim dhe mbrojtje, 
nisur nga situata aktuale në Ukrainë.

Takimi u zhvillua nën drejtimin e gjeneral 
James B. Hecker, i cili në fund të korrikut 
mori drejtimin e Komandës Ajrore Aleate dhe 
Komandës së Forcave Ajrore të SHBA-së për 
Europën dhe Afrikën. 

“Simpoziumi i Shefave Ajror të NATO-s 
është një traditë e krijuar prej kohësh për dis-
kutime të hapura dhe të sinqerta midis liderëve 
të fuqive ajrore dhe hapësinore nga NATO dhe 
vendet anëtare partnere”, - tha gjenerali Hecker. 
“Nën temën gjithëpërfshirëse ‘Ndërtimi i Nor-
males së Re’, ne kemi ndarë perspektiva dhe 

Komandanti i Forcës Ajrore, gjeneral brigade Ylli Pulaj, mori 
pjesë në Simpoziumin e 2-të të Komandantëve të Forcave 

Ajrore të vendeve të NATO-s për vitin 2022
kemi diskutuar qasjen tonë të përbashkët ndaj 
sigurisë”, - shtoi gjenerali Hecker. “Përpjekjet 
e vazhdueshme dhe të kombinuara të të gjithë 
aleatëve në mbështetje të përgjigjes së NATO-s 
ndaj luftës brutale të Rusisë në Ukrainë, duke 
punuar për ngritjen e Sistemit të Mbrojtjes 
Ajrore dhe Raketore të Integruar të Aleancës, 
demonstrojnë përkushtimin tonë për Parandalim 
dhe Mbrojtje kuptimplotë”, - përfundoi ai.

Vendet partnere, Finlanda dhe Suedia, 
që janë në procesin e anëtarësimit në NATO, 
paraqitën kapacitetet e tyre ajrore dhe treguan 
punën e bërë për integrimin e tyre në këtë 
Aleancë. 

Në këtë aktivitet Forca Ajrore Shqiptare 
diskuton si e barabartë në një mjedis ku fokusi i 
diskutimeve është mjedisi strategjik i Aleancës, 
duke shkëmbyer mësimet e identifikuara nga 
praktikat më të mira për të fuqizuar më së miri 
Aleancën në të ardhmen.

Në Qendrën e Arsimimit 
Profesional të Nënoficerit u 
zhvillua ceremonia e grad-
imit të personelit oficer dhe 
nënoficer.

Në këtë ceremoni morën 
pjesë Komandanti i QAPN-
së, kolonel Arben Toska, 
dhe zëvendëskomandanti i 
QAPN-së, nënkolonel Bedri 
Qoli, si dhe personeli i Degës 
së Administratës Arsimimit 
dhe Kurseve mësimore.

Gjatë kësaj ceremonie 
u graduan 2 oficerë dhe 4 
nënoficerë.

zyrtare

Në Qendrën Stërvitore Pashaliman 
ka përfunduar kursi SAR dhe Bording, 
i cili u zhvillua në një periudhë dyjavore 
dhe morën pjesë pesë kursantë.

Pjesa e trajnimit u realizua në dy 
faza teorike mbi njohuritë e SAR dhe 
Bording, gërshetuar këto në veprime 
praktike, të cilat u zhvilluan dhe në 
det sipas detyrave që kryen ekuipazhi i 
anijeve të Forcës Detare. Kursantët gjatë 
kësaj periudhe kanë treguar disiplinë 
të lartë dhe korrektësi në zbatimin e 
rregulloreve të Forcave të Armatosura.

Komandanti i kursit, instruktorët 
përkatës dhe pjesëtarët e Flotiljes Detare 
Pashaliman krijuan kushtet e nevojshme 
për zhvillimin normal të këtij kursi të 
rëndësishëm.

Përfundon kursi SAR dhe Bording 
në Qendrën Stërvitore Pashaliman

AFA rrëmben 6 medalje, 1 ari dhe 5 bronzi 
në Kampionatin e 31 - të “Balkan Masters 
Athletics Championships”

Në Selanik të Greqisë u zhvillua Kampionati i 31-të 
“Balkan Masters Athletics Championships”.

Kombëtarja e Shqipërisë u përfaqësua me një ekip prej 
20 vetash, ku pjesë e ekipit ishin sportistët e AFA-së, major 
Bledar Mesi dhe major Kastriot Uba, civil Agron Bugaçi.

Atletët përfaqësues të AFA-së dhe Kombëtares Shqi-
ptare, në garën e 800 m dolën të parët, duke lënë mbrapa 
serbin dhe bullgarin, në një ndër garat më të bukura të 
aktivitetit.

5000 m, vendi i parë, 400 m/p vendi i parë, si dhe 
stafetë 4x100 m vendi i parë.

Major Mesi e mbylli konkurrimin e Ballkaniadës me 
4 medalje, 1 ari dhe 3 bronzi.

Major Kastriot Uba në garën e 1500 m. zuri vendin e 
tretë, pas një gare me shumë rivalitet.

Stafetë 4x100 m vendi i parë, 5000 m vendi i pestë, 
800 m vendi i katërt.

Uba e mbylli konkurrimin e Ballkaniadës me 2 medalje 
bronzi, Agron Bugaçi bëri një paraqitje të mirë në garën 
e 5000 m dhe 100 m.

Fillon Kursi i 5-të i Avancuar i Nënoficerit në Qendrën 
e Arsimimit Profesional të Nënoficerëve

Qendra e Arsimimit Profesional të Nënoficerëve vijon të zbatojë me intensitet dhe 
përkushtim të plotë planin e arsimimit për vitin 2022, në lidhje me arsimimin dhe trajnimin 
e kursantëve pranë këtij institucioni.

Më 3 tetor, u hap 
Kursi i 5-të i Avancuar 
i Nënoficerit, i cili do të 
zhvillohet në QAPN për 
një periudhë 8-javore 
dhe do të fokusohet në 
marrjen e njohurive dhe 
përgatitjen e nënoficerit 
në rolin e zëvendëskom-
andantit të togës.
Në këtë kurs marrin 
pjesë nënoficerë me 
gradën “tetar”.

Ndjekin këtë kurs 
46 kursantë, të cilët 
vijnë nga të gjithë njësitë 
dhe repartet e Forcave 
të Armatosura, si dhe 
6 kursantë që vijnë nga 
Forcat e Sigurisë së 
Kosovës.

Nën drejtimin e pedagogëve dhe komanduesve të Departamentit të 
Formimit Ushtarak, u zhvillua stërvitja bazë ujore me studentët ushtarakë.

Në të u morën njohuri dhe u praktikuan veprime bazike për notin dhe 
zhytjen. Njëkohësisht, u zhvilluan edhe marshime, vizita kulturore dhe 
njohëse me struktura të FA-së. “Jemi gati për një fillim energjik të vitit 
të ri akademik në tetor. Faleminderit DFU, Flotilja dhe Qendra e Zhytjes 
Pashaliman!”, - shprehen studentët ushtarakë.

Në Komandën Mbështetëse (KM) u zhvillua një ceremoni modeste për 
gradimet, ku në mesin e të graduarve ishin kolonelë, nënkolonelë, majorë, 
kapitenë, nënoficerë, tetarë dhe rreshterë.

Me këtë rast komandanti 
i Komandës Mbështetëse, 
gjeneral brigade Ilir Xhebexhia 
falënderoi personelin e graduar 
për punën dhe impenjimin 
e tyre maksimal në detyrë 
për realizimin e misionit në 
mbështetje të Forcave të Ar-
matosura. 

“Në këtë ditë të veçantë 
për ju edhe unë ndjehem i nde-
ruar me këto rezultate të arrira 
nga vetë ju. Kjo për shumë 
nga ju nënkupton luftën e për-
pjekjet e përditshme tuaja, që 
ju kanë dalluar në realizimin 
e detyrave. Shpresoj që ky të 
jetë një motivim më i madh 
për ju dhe e theksoj këtë 
sidomos për brezat që do jenë 
më pas.”

Në fund ceremonia u mb-
yll me një foto të përbashkët. 

Ceremonia e gradimeve në 
Komandën Mbështetëse

Në ambientet e auditorit në 
Ministrinë e Mbrojtjes, u 
zhvillua një trajnim mbi 
teknikat operacionale të 

shuarjes së zjarreve me efektivët e Ba-
zës së Mbështetjes dhe Emergjencave 
civile (BMEC). Ky trajnim u zhvillua 
nën asistencën e ekspertëve të Programit 
Operacional të Zjarrit të Shërbimit Pyjor 
pranë Departamentit të Bujqësisë së 
Shteteve të Bashkuara të Amerikës, e cila 
ka për qëllim aftësitë teorike dhe praktike 
për menaxhimin e emergjencave civile 
dhe në mënyre të veçantë mbi teknikat e 
avancuara të fikjes së zjarreve në pyje.
Ky trajnim përmbajti trajtesa teorike në 
Ministrinë e Mbrojtjes si dhe ushtrime 
praktik pranë Bazës së Mbështetjes dhe 
Emergjencave Civile (BMEC) të Kom-
andës Mbështetëse.

Komanda mbështetëseEfektivët e BMEC të Komandës 
Mbështetëse, trajnim mbi teknikat 

operacionale të shuarjes së zjarreve

Efektivë të BMEC së Komandës Mbështetëse 
kryejnë trajnim bazë kërkim - shpëtimi me 

Forcat e Sigurisë së Kosovës
Efektivët e Kompanisë së Kërkim - Shpëtimit të Bazës së Mbështetjes për 
Emergjencat Civile (BMEC) të Komandës Mbështetëse realizuan trajnimin 
bazë për Kërkim - Shpëtim urban në Qendrën Ndërkombëtare për Kërkim 
- Shpëtim të Forcës së Sigurisë së Kosovës.
Ky trajnim pati për qëllim përgatitjen, aftësimin dhe koordinimin e tekni-
kave efikase që përdoren për kryerjen e operacioneve të kërkim - shpëtimit, 
kryesisht në zonat urbane si dhe në alpinizëm. 
Efektivët, të cilët morën pjesë në këtë trajnim, ishin kryesisht nga Toga 
e Tërmeteve. 

Forca toKësore

Forca Tokësore, vijon bashkëpunimin e shkëlqyer me ushtrinë ameri-
kane. Ekipi i ri trajnuesve nga Brigada e Asistencës së Forcave të Sigurisë 
- SFAB (Security Force Assistance Brigade), ndodhet në garnizonin e 
Zall Herrit, për të zëvendësuar ekipin e parë të SFAB, i cili asistoi për 
rreth 6 muaj në trajnimin e Grup - Batalionit të Këmbësorisë së Lehtë. 

Ekipi amerikan u prit në një takim të veçantë nga zëvendëskomandanti 
i Forcës Tokësore, gjeneral brigade Ferdinant Dimo dhe shtabi i FT-së.

BAshKëPuNiMi

Efektivët tanë të Poli-
cisë Ushtarake u trajnuan së 
bashku me efektivët e FSK-së 
të Kosovës, duke shkëmbyer 
eksperiencat e tyre në “kom-
paktësimin e togës, menaxh-
imin e turmave dhe pikave të 
kontrollit”. 

Ngritja profesionale në 
përmbushjen e misionit, qëllimi 
kryesor i këtij bashkëpunimi.

Batalioni i Parë i Këmbësorisë, e mbylli javën me 
zhvillimin e garave sportive midis nënreparteve, 
ku dominoi jo vetëm shpirti i garës dhe i 
konkurrencës, por mbi të gjitha ai i 
kolektivitetit mes efektivëve.

Liriku që iku para 
kohe nga kjo jetë...

Arben Duka ka lindur më 5.12.1957 në 
Labovë të Gjirokastrës. Ka mbaruar 
Akademinë Ushtarake dhe Univer-
sitetin Aleksandër Xhuvani. Ka lënë 

pas ndarjes nga jeta (14 dhjetor 2021), ndoshta 
biografinë më të pasur letrare dhe artistike në 
vend. Është autor i mbi pesëdhjetë vëllimeve 
poetike të botuara e të ribotuara gjer në pesë 
herë. Është bashkautor në rreth tre mijë këngë 
të të gjitha zhanreve, duke filluar qysh nga viti 
1974. Ka dhjetëra çmime si autor dhe bashkautor 
në gjininë e këngës, ku spikasin shtatë çmime të 
para në Festivalet Kombëtare të këngës në Radio 
Televizionin Shqiptar. Është autor i mijëra e mi-
jëra vargjeve humoristike dhe satirike në shumë 
të përditshme dhe periodike. Ka mbuluar për rreth 
shtatë vjet “Intervistën e Kaso Kosës” në gazetën 
“Intervista”, duke qenë i spikatur dhe në prozë në 
këtë fushë. Por Arben Duka është më së shumti 
një poet lirik. Disa nga titujt e librave të tij janë: 
“Nektari i këngëve”; “Njëmijë puthje”; “Ç’të 
bëj me fjalën?”; “Letra dashurie”, - në pesë libra 
të veçantë; “Unë isha një i vetëm”; “Intervistat 
e Kaso Kosës”; “Vetëm ty të kam”; “Gjiri i Vir-
gjëreshës”, (i botuar gjashtë herë); “Ç’ia thoshte 
bilbili”, -humor e satirë; “Pushtetarë dhe zagarë”, 
- humor dhe satirë, “Grek o grek kokë goricë”, 
- satirë, “Rroj se nuk vdes dot”; “Labovë moj 
Labovë”, - poemë; “Kristale të thyer”; “Dashuria 
është abstrakte”; “Aromë vajze”; “Heroi i dashu-
risë”; “Fisnikëria e ka një emër”, (kushtim për 
I. Hasanbelliun); “Vipa dhe rripa”, (humor dhe 
satirë); “Taksidarët e gjakut”, (satirë); “Njeriu me 
bllok”; “Aliu dhe Saliu”; “Rebelohuni”, (satirë); 
“Biri i shqiponjës”, (poemë për Heroin e Popullit 
Jaho Gjoliku); “Sa doli Xhuvelëria, plasi sheshit 
kurvëria”; (në dy volume), e të tjera; “Heroizëm 
i shkruar me gjak atdhedashurie”, - monografi, 
bashkautor me Kujtim Boriçin etj...

Janë të shumta këngët hite në vite që mbajnë 
firmën e Arben Dukës, është e pamundur të shk-
ruhet gjithë ajo listë e gjatë. Duka është autor i 
tekstit të Himnit të Policisë së Shtetit. Gjithë kri-
jimtaria e tij ka ndikim pozitiv dhe frymëzues tek 
lexuesit, fansat dhe dashamirët e shumtë të poetit 
kudo ku jetojnë shqiptarët.

Arben Duka është “Nderi i Qarkut Gjiro-
kastër”, “Nderi i Odries”, “Nderi i Lunxhërisë”, 
“Nderi i Veteranëve të Luftës”.

Me largimin nga jeta të të madhit Arben Duka, 
miq e bashkëpunëtore të tij ndër vite do ta sillnin 
të portretizuar brilantin e vargut të lirë në të gjitha 
dimensionet e tij; një prej tyre është dhe publicisti 
shkrimtari, dhe miku i tij i hershëm z. Kujtim 
Boriçi, i cili mes të tjerash do e sillte për lexuesin 
tonë kështu figurën e lirikut Arben Duka:

“Po mbushet viti që, papritur, iku  nga kjo jetë 
kolegu, miku, vëllai, shoku i pandarë i fëmijërisë, 
rinisë, shkollimit e profesionit, i paarritshmi Arben 
Duka! Malli nuk do të jetë shuar përjetë për të tek 
Vera, tek vajza e familjarët, tek ne miqtë e shokët 
e ngushtë që do e ndjejmë gjithmonë mungesën 
fizike... Por u mungon shumë dhe lexuesve të 
panumërt që mezi e prisnin flladin e ndjesinë e 
lirikave të tij... Se ai ishte dhe do të mbetet poeti 
më brilant i dekadave të fundit... Por kjo është 
jeta, i paharruari Arben Duka.

Iku atë ditë të 14 dhjetorit 2021, kur ne 
shpresonim të gjithë, të dilte i fituar dhe nga ajo 
flamë sëmundje. Ta sfidonte, ashtu siç sfidoi në 
jetë padrejtësitë, të keqen, smirën, të turpshmen, 
anti-atdhetaren, me fjalën e vargun e tij brilant, 

me forcën intelektuale e mungesën e kompromisit 
në çfarëdo situate. Por jeta ka ligjet e saj.

Sa shumë u trishtuam atë ditë që mora lajmin, 
pikërisht pak ditë pasi kishim pirë kafenë e radhës 
së bashku (çdo dy-tri ditë së paku), në lokalin e 
lagjes sonë ku banonim. I qëndrova tek koka dhe 
atë natë, me shumë të tjerë, e nuk doja ta besoja 

që nuk do çohej më në këmbë... Të nesërmen e 
përcollëm atje, ku një ditë do mblidhemi të gjithë. 

Qe e rëndë humbja e Arben vëllait, mikut 
të zemrës, sidomos për familjen e tij të mreku-
llueshme.

Sa e pamëshirshme kjo jete, kur shumë shpejt 
i mori dhe dy vëllezërit Sofo, dhe Poli (Apostoli, 

poetë të afirmuar dhe ata). Po pse u tregua kaq 
e padrejtë kjo jetë e mallkuar, që nuk u mjaftua 
me kaq, por i mori në lulen e rinisë dhe djalin!...
Dritën e syve!

“I shtrenjti Arben! Të ngushëlluan atë ditë 
me qindra mijë vetë, në medie, në televizione, 
në rrjete sociale. Mua nuk më bënte zemra, u 
mjaftova vetëm me një ngushëllim të shkurtër në 
faqet e gazetës. Dhe sot, nuk më bëjnë duart të 
hedh këto radhë, pasi më dhemb zemra... E do 
më dhembë, deri sa të të vij dhe unë pas, në atë 
rrugë të pashmangshme për të gjithë. Por nuk 
më la këtë radhë këmbëngulja e koleges Anjeza 
Musollari, shefe e botimeve në shtypin ushtarak 
duke më thënë: ‘Kush më shumë se ti, mund të 
shkruajë diçka për Arben Dukën, ikonën e shtypit 
e lirikës!’. Me këtë rast, unë dhe e falënderoj atë. 
Ishe dhe mbetesh poet i papërsëritshëm i lirikës, 
shok, mik e vëlla si askush, njeri i mrekullueshëm 
dhe i pazëvendësueshëm. Kemi së bashku dhjetëra 
bashkëpunime të publikuara në publicistikë, kemi 
libra në bashkautorësi. Me vjen ndër mend mer-
aku dhe këmbëngulja jote (ndonëse i sëmurë), në 
përgatitjen e librit-monografi “Heroizëm i shkruar 
me gjak atdhedashurie”, kushtuar Ibrahim Bashës, 
“Dëshmor i Atdheut”, vrarë në Lazarat... Të jesh 
i sigurt vëlla, që projektin e lënë në mes, për 
të cilin bashkëpunove me shpirt deri në ditën e 
fundit (libri “Arben Duka i vërtetë”), shumë 
shpejt do dalë në dritë...

Por ngushëllohemi të gjithë me pasurinë që 
ke lënë të shkruar, e na dukesh se të kemi përsëri 
pranë... Dhe në fakt, kjo na bën më të fortë, 
na jep kurajë më shumë. Se ti, përveçse njeri e 
familjar korrekt, intelektual i kompletuar, ishe 
dhe mbetesh dhe mbret i lirikës... Dhe e dimë 
se, atje ku je tani, na ndjek vëlla...”

Në emër të redaksisë së shtypit ushtarak, në 
këtë prag përvjetori të ndarjes nga jeta të mjesh-
trit të fjalës së lirë, u shprehim ngushëllime 
të sinqerta për humbjen e këtij aseti kombëtar 
familjarëve, miqve dhe bashkëpunëtorëve të tij! 
Mirënjohje për veprat dhe artin e fjalës së bukur! 

Arben Duka, emri që është gdhendur me 
shkronja të arta në panteonin e artit shqiptar!

Tani jemi bërë,
Gjyshër-baballarë,
Po s’harrojmë kurrë,
Strehëzën e parë.

Strehëzën e parë,
Shkollën “Skënderbej”,
Ky emër-si gjaku,
Na rrjedh nëpër dej.

Atdheu-të vegjël,
Na kishte filiza,
Po ai na rriti,
Na bëri lisa.

Dhe na bëri lisa,
Në pyll’ të Lirisë,
Dhe ishim të gjithë,
Djemtë e vegjëlisë.

Djemtë e vegjëlisë,
Punëtorë e fshatarë,
Gati për beteja,
Në vijën e parë.
Plot me ideale,

Dhe me ëndërrime,
Aty more udhë,
Moj rinia ime.

Frymëzim të shenjtë,
Kishim Skënderbeun,
Në sy e në zemër,
Mbanim gjithë Atdheun.

Mbanim fushat-malet,
E gjithë Shqipërisë,
Prag i asaj shkolle,
Si pragu i shtëpisë.

Ai na përkundi,
Në djep dashurie,
Emri “Skëndebegas!”,
Emër krenarie!

Për jetë të gdhendur,
E kemi në ballë,
Jemi skënderbegas,
Sa të jemi gjallë.

Po dhe kur të sosim,
Këtu rrugëtimet,
Kur ne të mos jemi,
Arben Duka, poeti i shquar  

     i Shqipërisë,

Poezia nga Arben Duka

Jemi skënderbegas

Kujtim Boriçi, 
publicist e shkrimtar, mik i poetit

Sekretari i Përgjithshëm i NATO-s, 
Jens Stoltenberg dënoi përpjekjet 
e Rusisë për të aneksuar katër 
rajone të Ukrainës si “ilegale dhe 

të paligjshme”. Duke folur për shtypin, ai 
nënvizoi se aleatët e NATO-s nuk e njohin 
dhe nuk do të njohin asnjë nga ky territor si 
pjesë e Rusisë. “Ne u bëjmë thirrje të gjitha 
shteteve që të refuzojnë përpjekjet flagrante 
të Rusisë për pushtim territorial”, - tha ai.

NATO nuk i njeh katër rajone të 
tjera të Ukrainës si pjesë të Rusisë 

“Presidenti Putin tani ka pretenduar 
katër rajone të tjera të Ukrainës si pjesë të 
Rusisë. Kjo është tentativa më e madhe për 
aneksimin e territorit europian me forcë që 
nga Lufta e Dytë Botërore. Një tjetër 15 
për qindësh i territorit të Ukrainës, një zonë 
afërsisht sa Portugalia, e kapur ilegalisht, 
me armë nga Rusia. Referendumet e rreme 
u krijuan në Moskë dhe iu imponuan Ukrai-
nës, në shkelje totale të së drejtës ndërkom-
bëtare. Ky rrëmbim toke, është ilegal dhe i 
paligjshëm. Aleatët e NATO-s nuk njohin 
dhe nuk do të njohin asnjë nga ky territor si 
pjesë e Rusisë. Ne u bëjmë thirrje të gjitha 
shteteve të refuzojnë përpjekjet flagrante të 
Rusisë për pushtim territorial.

Këto toka janë Ukrainë! Donetsk është 
Ukrainë! Luhansk është Ukrainë! Kherson 
është Ukrainë! Zaporizhzhia është Ukrainë! 
Ashtu si Krimea është Ukrainë!”, - theksoi 
me forcë Stoltenberg.

Kjo është hera e dytë që Rusia merr 
me forcë territorin ukrainas, por kjo nuk e 
ndryshon natyrën e konfliktit, tha ai. “Kjo 
mbetet lufta brutale e agresionit të Rusisë 
kundër Ukrainës dhe kjo nuk e ndryshon 
angazhimin tonë për të mbështetur Ukrai-
nën. NATO nuk është palë në konflikt. 
Por ne i ofrojmë mbështetje Ukrainës në 
mënyrë që ajo të mund të mbajë të drejtën 
e saj për vetëmbrojtje, të sanksionuar në 
Kartën e OKB-së. E jona është një Aleancë 
mbrojtëse. Ne qëndrojmë të bashkuar dhe të 
vendosur për të siguruar dhe mbrojtur çdo 
aleat të NATO-s dhe çdo centimetër të terri-
torit aleat. Ky është një moment kyç. Putin 
ka mobilizuar qindra mijëra trupa të tjera, 
i përfshirë në goditje të papërgjegjshme 
bërthamore dhe tani aneksohet ilegalisht 
më shumë territor ukrainas. Së bashku, 
kjo përfaqëson përshkallëzimin më serioz 
që nga fillimi i luftës.” 

Asnjë nga këto nuk tregon forcë, kjo 
tregon dobësi, theksoi Sekretari i Përgjith-
shëm. “Është një pranim se lufta nuk do 
të planifikohet dhe se Putini ka dështuar 
plotësisht në objektivat e tij strategjikë”, - 
tha ai. “Putini mban përgjegjësinë e plotë 
për këtë luftë dhe është përgjegjësia e tij 
t’i japë fund, për t’i dhënë fund vuajtjes 
së madhe të popullit trim ukrainas. Për t’i 
dhënë fund krizës së energjisë dhe ushqimit 
që po prek kaq shumë në mbarë botën. 
Nëse Rusia pushon së luftuari, do të ketë 
paqe. Nëse Ukraina pushon së luftuari, 
ajo do të pushojë së ekzistuari si një komb 
i pavarur sovran në Europë. NATO rikon-
firmon mbështetjen tonë të palëkundur për 
pavarësinë, sovranitetin dhe integritetin 
territorial të Ukrainës. Ne mbetemi të 
vendosur në ofrimin e mbështetjes për 
Ukrainën ndërsa ajo vazhdon të mbrohet 
kundër agresionit të Rusisë, për aq kohë 
sa duhet.”

 
Mbështetja për Ukrainën 
dhe aplikimi i saj për 
anëtarësim në NATO
E ndërsa ukrainasit kanë besim se do 

të triumfojnë në këtë luftë dhe me guxim 
çlirojnë disa nga territoret e pushtuara, nga 
ana e saj udhëheqja ukrainase për të dalë 
nga kjo luftë e përgjakshme vetëm para 
pak ditësh aplikoi zyrtarisht për anëtarësi-
min në NATO. Por a është NATO gati të 
shqyrtojë një aplikim të tillë dhe a është e 
mundur të konsiderohet kjo procedurë e 
shpejtë anëtarësimi, siç u bë për Suedinë 
dhe Finlandën? Sekretari i Përgjithshëm i 
NATO-s, Jens Stoltenberg tha për mediat 
se çdo demokraci në Europë ka të drejtë 
të aplikojë për anëtarësim në NATO dhe 
se aleatët e NATO-s e respektojnë këtë të 

Referendumet e rreme u krijuan në 
Moskë dhe iu imponuan Ukrainës

“Ne monitorojmë nga afër se çfarë bën 
Rusia. Rusia duhet të kuptojë se lufta 
bërthamore nuk mund të fitohet kurrë dhe 
nuk duhet të luftohet kurrë dhe do të ketë 
pasoja të rënda për Rusinë nëse ata përdorin 
armë bërthamore. Dhe kjo i është përcjellë 
shumë qartë Rusisë, - tha Stoltenberg. - 
Kështu që ne do të vazhdojmë të mbështesim 
Ukrainën. Ne do të vazhdojmë t’i mbësh-
tesim në përpjekjet e tyre për të çliruar edhe 
më shumë territor, sepse ata kanë të drejtë 
ta bëjnë këtë”, - tha ai. 

Ajo që shohim është se Ukraina ka pasur 
sukses të dukshëm në fushën e betejës gjatë 
javëve të fundit, por gjithashtu na duket se sa 
më shumë të ketë sukses Ukraina në fushën 
e betejës, aq më luftarak dhe potencialisht i 
rrezikshëm bëhet Putini. Por a e ndryshon 
kjo mënyrën se si i përqaset NATO situatës 
dhe a e bën kjo Aleancën më të kujdesshme, 
sepse fakti që sa më mirë përparon Ukraina 
në luftën ndaj trupave ruse, aq më të mëdha 
duken kërcënimet nga Moska. Sekretari i 
Përgjithshëm i NATO-s, Stoltenberg tha 
lidhur me këtë se kjo nuk e ndryshon atë 
që Aleanca duhet të bëjë, të mbështesë 
Ukrainën. “Sepse nëse e lëmë Putinin të 
fitojë në Ukrainë, do të jetë katastrofike për 
Ukrainën. Ukraina do të pushojë së ekzistu-
ari si një komb i pavarur, sovran, por do të 
jetë gjithashtu e rrezikshme për ne, pasi nga 
ana tjetër, - tha ai, - edhe mosveprimi sjell 
rrezik. Mosveprimi është një rrezik i madh. 
Sepse kjo do të krijojë një botë, ku Putini 
do të shohë se pa u ndëshkuar, ai mund të 
përdorë forcën ushtarake, të pushtojë fqinjin 
dhe më pas të krijojë një sferë ndikimi. Pra, 
kur dëgjojmë atë që ai ka thënë, jo vetëm për 
Ukrainën, por edhe për anëtarët e NATO-s, 
aleatët lindorë, kjo do të jetë një botë më e 
rrezikshme për të gjithë ne”, - tha ai . “Ne 
jemi përballur me një luftë të rrezikshme në 
Ukrainë, por nuk është se ajo luftë nuk do të 
jetë më e rrezikshme nëse lejojmë që Putini 
të fitojë. Në shumë mënyra, të paktën do të 
rrisë rreziqet afatgjata për të gjithë ne dhe 
kjo është arsyeja pse ne paguajmë koston 
e mbështetjes së Ukrainës, duke ditur se 
kostoja, çmimi që duhet të paguajmë nëse 
nuk i mbështesim, ka shumë të ngjarë të 
jetë shumë më i lartë. NATO po monitoron 
nga afër se çfarë po bën Rusia. Ne nuk 
kemi parë ndonjë ndryshim në qëndrimin 
e tyre bërthamor. Ne jemi vigjilentë, po 
ndajmë informacione dhe ia kemi përcjellë 
Rusisë shumë qartë se do të ketë pasoja të 
rënda nëse përdor forcat bërthamore kundër 
Ukrainës. Duhet të kuptojmë gjithashtu 
se flasim për lloje të ndryshme përshka-
llëzimi. Një gjë është përshkallëzimi brenda 
Ukrainës. Ne kemi përcjellë një mesazh të 
qartë për këtë. Nga ana tjetër ekziston edhe 
rreziku i përshkallëzimit përtej Ukrainës 
duke përfshirë aleatët e tjerë të NATO-s. 
Ne gjithashtu kemi qenë shumë të qartë për 
këtë, dhe NATO nuk është palë në konflikt. 
Ne mbështesim Ukrainën, por kjo nuk na 
bën pjesë të konfliktit. Ne mbështesim një 
komb sovran në të drejtën sovrane për 
vetëmbrojtje. Për më tepër, ne kemi rritur 

ndjeshëm praninë tonë ushtarake në pjesën 
lindore të Aleancës. E bëmë menjëherë pas 
pushtimit, sepse ishim të përgatitur dhe ne 
aktivizuam të gjitha planet tona të mbrojtjes 
nga Deti Baltik në Detin e Zi dhe filluam 
vendosjen shtesë të trupave në pjesën lindore 
të Aleancës. Për të hequr çdo vend për 
llogaritje të gabuara, apo keqkuptime në 
Moskë për vullnetin tonë, gatishmërinë tonë 
për të mbrojtur çdo pëllëmbë të territorit të 
NATO-s. Shtimi i trupave në pjesën lindore 
të Aleancës po e dërgon këtë mesazh. Pra, 
qëllimi i NATO-s, ajo që ne po bëjmë është 
të mbështesim Ukrainën, por në të njëjtën 
kohë të parandalojmë përshkallëzimin duke 
i dërguar një mesazh të qartë Moskës për 
retorikën e rrezikshme bërthamore dhe 
pasojat që do të ketë përdorimi i armëve 
bërthamore, duke demonstruar gatishmërinë 
tonë për të siguruar dhe mbrojtur të gjithë 
aleatët, duke rritur praninë e trupave të 
NATO-s dhe kapacitetet detare dhe ajrore 
në pjesën lindore të Aleancës”.

Lidhur me përgjigjen e NATO-s për 
sulmet ndaj tubacioneve në Detin Baltik, 
Stoltenberg tha se me kancelarin Scholz 
ka trajtuar sabotimin kundër “Nordstream 
One” dhe “Nordstream Two”. 

“Kjo është shumë serioze, shpërthime 
të mëdha shkatërrojnë dy tubacione. Ne 
mbështesim gjithashtu përpjekjet që janë 
në vazhdim, përpjekjet e hetimit për të 
zbuluar faktet dhe për të përcaktuar se kush 
qëndron pas këtyre sulmeve”. Aleatët e 
NATO-s dhe NATO janë të pranishëm me 
aftësi detare, me avionë në Detin Baltik, 
në Detin e Veriut dhe sigurisht, kjo dërgon 
një mesazh të gatishmërisë së aleatëve dhe 
NATO-s për të siguruar dhe mbrojtur njëri-
tjetrin, gjithashtu infrastrukturën kritike. 
Këta aleatë, këto aftësi, këta avionë, këto 
anije po mbledhin gjithashtu informacione, 
të dhëna, të cilat mund të jenë të dobishme si 
për hetimin në vazhdim, por edhe për moni-
torimin e këtyre infrastrukturave kritike të 
energjisë”, - tha Sekretari i Përgjithshëm 
i NATO-s. “Ne jemi duke rritur ndarjen 
tonë të inteligjencës, shkëmbimin e in-
formacionit. MARCOM, Komanda jonë 
Detare në Northwood po mbledh shumë 
nga këto informacione dhe ne po shqyrto-
jmë gjithashtu disa nga të dhënat që kemi 
mbledhur tashmë gjatë javëve dhe muajve 
të fundit, për të parë përsëri ato të dhëna, 
nëse ishim në gjendje të zbulonim diçka që 
lidhet me sulmet në dy tubacionet në Detin 
Baltik”. Ajo gjithashtu thekson rëndësinë 
e punës që po vazhdon në NATO për të 
forcuar qëndrueshmërinë, duke përfshirë 
qëndrueshmërinë e infrastrukturës kritike. 
Pra një prani ushtarake për të dërguar me-
sazhin e parandalimit, për të monitoruar 
dhe mbledhur të dhëna dhe monitoruar 
infrastrukturën. Shkëmbimi i informacionit 
dhe rritja e qëndrueshmërisë janë mënyrat 
më të rëndësishme se si NATO dhe aleatët 
e NATO-s po mbështesin tani njëri-tjetrin 
për të parandaluar që diçka e ngjashme të 
ndodhë me çdo infrastrukturë tjetër kritike 
të energjisë.

Përshtati: mimoza GoliKja

drejtë. “Ne kemi deklaruar vazhdimisht 
se dera e NATO-s mbetet e hapur dhe ne 
e kemi treguar këtë gjatë viteve të fundit. 
Aleatët e NATO-s, kur u takuan në Samitin 
e NATO-s në Madrid, deklaruan gjithashtu 
shumë qartë se ne mbështesim të drejtën e 
Ukrainës për të zgjedhur rrugën e saj, për 
të vendosur se në çfarë lloj marrëveshjesh 
sigurie dëshiron të jetë pjesë. Më pas, një 
vendim për anëtarësim, sigurisht që duhet 
të merret nga të 30 aleatët dhe ne i marrim 
këto vendime me konsensus. Fokusi ynë 
tani është në ofrimin e mbështetjes së men-
jëhershme për Ukrainën, për të ndihmuar 
Ukrainën të mbrohet kundër pushtimit brutal 
rus. Ky është fokusi kryesor dhe përpjekja 
kryesore e aleatëve të NATO-s”, - tha ai. 

Por nga ana tjetër lufta duket se ka 
marrë një dimension të ri, me kundërsulmin 
ukrainas dhe rimarrjen e territoreve. Ndërsa 
Putin ka aneksuar pjesë të Ukrainës, në 
masën rreth 15%, ai kërcënon tashmë të 
përdorë armët bërthamore. Lidhur me këtë 
situatë NATO bën thirrje për qetësi dhe 
Sekretari i Përgjithshëm, tha edhe njëherë 
se Putini duhet t’i japë fund luftës. “I bëjmë 
thirrje Presidentit Putin që t’i japë fund 
luftës. Ai është përgjegjës për fillimin e 
luftës dhe ai ka përgjegjësinë për t’i dhënë 
fund luftës. Sepse nëse Rusia pushon së 
luftuari, do të ketë paqe. Nëse Zelenskyy 
dhe ukrainasit pushojnë së luftuari, Ukraina 
do të pushojë së ekzistuari si një komb i 
pavarur”, - ritheksoi ai. “Pra, ne nuk po 
flasim në një mënyrë për të barabartë. Ne 
kemi një agresor, Rusinë, dhe kemi një vend 
që është viktimë e agresionit, Ukrainën. 
Dhe kjo është gjithashtu arsyeja pse ne po 
mbështesim kaq qartë Ukrainën. Me anek-
simet ilegale të territorit ukrainas, kjo nuk 
e ndryshon natyrën e kësaj lufte. Mbetet një 
luftë agresioni nga Rusia kundër Ukrainës. 
Gjithashtu ajo që kemi parë gjatë javëve 
apo ditëve të fundit është përshkallëzimi më 
serioz i këtij konflikti që nga pushtimi i 24 
shkurtit, sepse kemi kombinimin e mobi-
lizimit në Rusi, të kombinuar me retorikën 
e rrezikshme bërthamore të pamatur dhe më 
pas aneksimi më i fundit i paligjshëm ose 
përpjekja për të aneksuar pjesë të Ukrainës. 
Ky është përshkallëzimi më serioz i konflik-
tit që nga fillimi dhe qëllimi i Presidentit 
Putin është të na pengojë të mbështesim 
Ukrainën. Por ai nuk do të ketë sukses në 
këtë. Mesazhi nga aleatët e NATO-s dhe 
partnerët tanë është se ne do të vazhdojmë 
të mbështesim, ndërkohë që SHBA-të 
njoftuan më shumë mbështetje”. Shefi i 
NATO-s pohoi se kishte folur gjithashtu 
me të gjithë udhëheqësit aleatë gjatë ditëve 
të fundit, dhe se lidershipi i NATO-s dhe 
liderët aleatë kanë të njëjtin mesazh: “Ne 
duhet të qëndrojmë të bashkuar dhe duhet 

t’i ofrojmë mbështetje Ukrainës, sepse kjo 
është sigurisht në interesin e Ukrainës dhe 
se ne i ndihmojmë ata të mbrohen”. “Por 
është gjithashtu në interesin tonë që të 
sigurojmë që Presidenti Putin të mos fitojë, 
sepse nëse ai fiton mesazhi është se fuqitë 
autoritare si Rusia mund të përdorin forcën 
ushtarake dhe më pas të arrijnë qëllimet e 
tyre dhe kjo do ta bëjë të gjithë botën më të 
rrezikshme”, - tha ai.

Retorika bërthamore e 
Presidentit Putin është e rrezikshme
Por a e inkurajon NATO, ushtrinë 

ukrainase që të sulmojë rajonet e aneksuara, 
gjë që ndoshta mund të provokojë një përsh-
kallëzim bërthamor dhe a është një realitet 
“Doktrina bërthamore e Rusisë”, dalë në 
skenë prej Putinit me të cilën ai shantazhon 
perëndimin? Sekretari i Përgjithshëm i 
NATO-s, tha se Ukraina ka të drejtën të 
rimarrë territorin ukrainas, i cili tani është 
i pushtuar nga forcat ruse. Kjo është arsyeja 
pse ne i mbështesim ata. Që të mund të 
mbrohen, por edhe të vazhdojnë të çlirojnë 
territore. Siç thashë, aneksimi i paligjshëm 
ose përpjekja për të aneksuar territorin 
ukrainas nuk e ndryshon këtë. Kjo nuk e 
ndryshon natyrën e këtij konflikti. Sepse 
nëse do të pranonim se aneksimi nga Rusia 
dhe goditjet bërthamore, në fakt, na penguan 
të mbështesim Ukrainën, atëherë pranojmë 
shantazhin bërthamor, atëherë pranojmë që, 
duke kërcënuar me përdorimin e armëve 
bërthamore, fuqitë autoritare si Rusia mund 
të arrijnë pikërisht atë që ata duan: të marrin 
kontrollin mbi një fqinj, Ukrainën, dhe më 
pas të na pengojnë të mbështesim Ukrainën 
në të drejtën e saj absolute sovrane për të 
mbrojtur veten kundër një agresori. Një e 
drejtë e cila në fakt është e sanksionuar në 
Kartën e OKB-së.”

Retorika bërthamore e Presidentit Putin 
është e rrezikshme, është e pamatur dhe 
NATO është vigjilente, tha Stoltenberg. 

NATO siguron furnizime mjekësore për Republikën e Moldavisë
Së fundmi Republika e Moldavisë mori më shumë se 6 tonë 

pajisje mbrojtëse personale, duke përfshirë doreza dhe fustane izolimi, 
si dhe 3 ventilatorë dhe 10 000 teste të antigjenit COVID-19 nga 
rezervat e NATO-s për reagim ndaj pandemisë.

Qendra Euro-Atlantike e Koordinimit të Reagimit ndaj Fatkeqë-
sive të NATO-s, Agjencia e Mbështetjes dhe Prokurimit të NATO-s 
dhe Rumania e koordinuan këtë donacion, pas një kërkese të Molda-
visë për ndihmë në përgjigje të pandemisë COVID-19. Ndihma do të 
përfitohet nga Ministria e Shëndetësisë e Moldavisë, duke përfshirë 
mbështetjen për refugjatët ukrainas në Moldavi. Rumania mbështeti 
transportin e pajisjeve mbrojtëse personale në Moldavi. Ky donacion 
plotëson mbështetjen e EADRCC të NATO-s të dorëzuar në Moldavi 

gjatë vitit 2021, e cila përfshinte 20 ventilatorë, 100 000 maska FFP2 
dhe 25 000 kominoshe të disponueshme. Pajisje të tjera mjekësore, 
duke përfshirë elektrokardiografë, aspiratorë me vakum dhe furnizime 
të tjera, do të dorëzohen së shpejti. Fondi i Mirëbesimit për Reagimin 
Pandemik mban një rezervë pajisjesh dhe furnizimesh mjekësore dhe 
11 vende kanë përfituar prej tij gjatë gjithë pandemisë COVID-19. 
Fondi i Mirëbesimit për Reagimin Pandemik po jep gjithashtu ndihmë 
kritike humanitare për Ukrainën dhe vendet fqinje për të mbështetur 
fluksin e refugjatëve ukrainas. Kjo ndihmë kontribuon në rritjen e nivelit 
të gatishmërisë dhe elasticitetit të sistemeve kombëtare shëndetësore, 
nëpërmjet ofrimit të pajisjeve moderne mjekësore, furnizimeve dhe 
produkteve farmaceutike.

SekRetaRi i PëRgjithShëM i NatO-S dëNON PëRPjekjet e PaligjShMe të RUSiSë PëR aNekSiMiN e teRRitORit UkRaiNaS

Zëvendëssekretari i NATO-
s Mircea Geoană, duke iu 
drejtuar Forumit të Sigurisë 
së Helsinkit, para disa ditësh, 

tha se dëmtimi i dy tubacioneve në 
Detin Baltik është një “shqetësim i 
thellë” dhe vuri në dukje se të gjitha 
informacionet e disponueshme aktu-
alisht tregojnë se ky është rezultat i 
veprimeve të qëllimshme, të pamatura 
dhe të papërgjegjshme të sabotimit. Ai 
tha se NATO mbështet hetimet që po 
zhvillohen për të përcaktuar origjinën 
e dëmit dhe se aleatët kanë shkëmbyer 
informacione duke përfshirë Finlandën 
dhe Suedinë në këtë kuptim. Duke folur 
për vendimin e Finlandës dhe Suedisë 
për aplikimin për anëtarësim në NATO, 
z. Geoană tha se pasja e aleatëve në të 
gjitha anët e Detit Baltik do të ndryshojë 
mjedisin strategjik në rajon dhe do ta 
bëjë më të lehtë mbrojtjen e vendeve 
baltike dhe të gjithë veriun më koher-
ent. “Finlanda dhe Suedia do ta bëjnë 
Aleancën tonë më të fortë, më elastike 
dhe më të integruar në botën përreth 
nesh”, - theksoi ai. Z. Geoană mbajti 
një fjalim virtual në sesionin e parë të 
Forumit të Sigurisë të Helsinkit të këtij 
viti me temën “Ribërja e Sigurisë së 
Europës Veriore”.

Rishikimi i Sigurisë 
së Europës Veriore
“Forumi i Sigurisë së Helsinkit 

është një shtesë e shkëlqyer për dis-
kutimin mbi sigurinë europiane dhe 
globale. Siç e dini, këto ditë, ne jemi 
dëshmitarë të një përkeqësimi shqetë-
sues të mjedisit tonë të sigurisë, i cili ka 
ndryshuar rrënjësisht që nga pushtimi 
i Ukrainës nga Rusia disa muaj më 
parë. Ne shohim rreziqe dhe kërcënime 
konvencionale dhe jo konvencionale që 
shumëfishohen, dhe tabloja strategjike 
bëhet gjithnjë e më e ndërlikuar dhe 
shpaloset një arkitekturë e re europiane. 
Dëmtimi i tubacioneve “Nord Stream” 
një dhe dy, i cili ndodhi vetëm disa 
ditë më parë, në ujërat ndërkombëtare 
në Detin Baltik është një shqetësim 
i thellë, pasi rrjedhjet po shkaktojnë 
rreziqe për transportin detar dhe dëme 
të konsiderueshme mjedisore. Të gjitha 
informacionet aktuale tregojnë se ky 
është rezultat i një akti të qëllimshëm, 
të pamatur, të papërgjegjshëm të sabo-
timit dhe ne mbështesim hetimet që po 
zhvillohen për të përcaktuar origjinën 
e dëmit dhe aleatët kanë shkëmbyer 
informacione duke përfshirë Finlandën, 
Suedinë, në këtë kuptim.

Ne jemi të përkushtuar të për-
gatitemi, të pengojmë dhe të mbrohemi 
kundër çdo përdorimi shtrëngues të 
energjisë ose taktikave të tjera hibride 
nga aktorët shtetërorë dhe jo shtetërorë. 
Kjo vjen në kontekstin më të gjerë të 
luftës brutale dhe të paprovokuar të 
Presidentit Putin në Ukrainë, e cila 
gjithashtu ka arritur një pikë kthese. 
Është më shumë se një sulm ndaj një 
vendi sovran të pavarur, është një sulm 
ndaj sistemit ndërkombëtar që i ka mba-
jtur vendet tona të sigurt për kaq shumë 

Mircea geoana: Finlanda 
dhe Suedia do ta bëjnë 

aleancën tonë më të fortë

NATO në solidaritet me Malin e Zi për kërcënimet nga spiunazhi rus

Sekretari i Përgjithshëm i NATO-
s, Jens Stoltenberg, ka shprehur 
solidaritet me Malin e Zi, në kohën 
kur ky shtet po ndërmerr masa dhe 
operacione për të ndaluar ndikimin e 
Rusisë. Mali i Zi së fundmi ka arre-
stuar persona që dyshohet se janë të 
përfshirë në spiunazh për interesa të 
Rusisë.

“NATO qëndron në solidaritet 
me aleatin tonë të vlefshëm, Malin 
e Zi, në kohën kur ai po ndërmerr 
masa për të ruajtur sovranitetin dhe 
demokracinë e tij përballë spiunimit 
dhe veprimeve të tjera destabilizuese 
dhe qëllimkeqe të Rusisë”, - tha 

FORUMi i SigURiSë Në helSiNki 

Ballkani Perëndimor është me interes strategjik për Aleancën

kohë. Ne po shohim gjithashtu hyrjen në 
fuqi të referendumeve të rreme, nuk do 
t’i njohim ato dhe do të vazhdojmë të 
qëndrojmë pranë miqve ukrainas për një 
kohë të gjatë. Duke folur për Ukrainën, 
që nga shkurti, aleatët e NATO-s kanë 
ofruar miliarda euro armë, municione 
dhe mbështetje të tjera për të ndihmuar 
Ukrainën në luftën e saj të drejtë për 
liri. Kjo është në krye të mbështetjes që 
i kemi dhënë Ukrainës që nga pavarësia 
e saj në vitet 1990 dhe veçanërisht që 
nga viti 2014, dhe ne do të vazhdojmë 
mbështetjen tonë për aq kohë sa të duhet.

Lufta e Rusisë nënvizon se sa jetike 
është një parandalim dhe mbrojtje e fortë. 
Rusia është e dobësuar, por gjithsesi e 
rrezikshme dhe ne nuk mund të heqim 
kujdesin tonë. Nuk mund të supozojmë se 
nuk do të sulmojë një vend tjetër. Shumë 
supozojnë se nuk do të nisë një pushtim në 
shkallë të plotë të Ukrainës që nga fillimi. 
E kishin gabim.

Kjo është arsyeja pse Finlanda dhe 
fqinji juaj, Suedia, bënë hapin historik 
për të aplikuar për anëtarësim në NATO. 
Të kërkosh mbrojtjen e nenit të pestë, kur 
sulmi ndaj një aleati është sulm ndaj të 
gjithëve ne. Anëtarësimi në NATO do ta 
bëjë Finlandën më të sigurt dhe Finlanda 
do ta bëjë NATO-n më të fortë. Finlanda 
në veçanti, sjell ekspertizë të madhe kur 
bëhet fjalë për qëndrueshmërinë kom-
bëtare. Mësime që janë ngulitur thellë 
në shoqërinë e saj që nga fundi i Luftës 
së Dytë Botërore. Të kesh më gjerësisht 
aleatë në të gjitha anët e Detit Baltik do 
të ndryshojë mjedisin strategjik në rajon 
dhe do ta bëjë më të lehtë mbrojtjen e 
vendeve baltike dhe të gjithë veriut më 
koherent. Anëtarësimi juaj do të ndry-

shojë konfigurimin e asaj që ne e njohim 
si krahu lindor i NATO-s. Tani që shtrihet 
me aderimin e Finlandës dhe Suedisë nga 
deti Mesdhe, në Detin Baltik dhe të Zi, dhe 
një kufi dukshëm më i gjatë me Rusinë.

Ne duhet ta pasqyrojmë këtë realitet 
të ri në politikat tona, veçanërisht në 
iniciativat që kanë në fokus transportin, 
komunikimet që mundësojnë lëvizshmëri 
dhe gatishmëri më të madhe ushtarake. 
Kështu, gjëra të tilla si Iniciativa e Tre 
Deteve dhe korridori Veri-Jug bëhen edhe 
më të rëndësishme. Nga ana e sigurisë 
dhe e mbrojtjes, nevoja për të siguruar 
gatishmëri gjithashtu përkthehet në ndër-
lidhje më të mirë dhe shmangie të të gjitha 
pengesave për lëvizshmërinë ushtarake 
dhe lëvizjen e njerëzve brenda komunitetit 
tonë. Përveç kësaj, si Finlandë keni partne-
ritete të thella me shumë vende në Azi dhe 
Afrikë, në botën në zhvillim. Ju keni një 
reputacion të shkëlqyer, diplomacia juaj 
është akti i parë, mbështetja dhe ndihma 
juaj ka ndryshuar fatet për mirë në shumë 
vende. Pra, ju sillni në Aleancë jo vetëm 
thellësinë tuaj strategjike, forcat tuaja 
të armatosura, shoqërinë tuaj, por edhe 
reputacionin tuaj dhe ekspertizën tuaj. Dhe 
kjo është diçka nga e cila do të përfitojmë 
të gjithë ne në NATO dhe në botë.

Kështu Finlanda dhe Suedia do ta bëjnë 
aleancën tonë më të fortë, më elastike dhe 
më të integruar në botën përreth nesh. 20 
aleatë tashmë kanë ratifikuar anëtarësimin 
tuaj dhe mezi pres t’ju mirëpres në ale-
ancën tonë shumë shpejt.

Rusia është kërcënimi më domethënës 
dhe i drejtpërdrejtë për sigurinë aleate, 
por nuk është sfida e vetme Terrorizmi, 
paqëndrueshmëria, Kina, teknologjitë 
përçarëse, ndryshimet klimatike, të gjitha 

Stoltenberg përmes një postimi në rrjetet 
sociale. “Ballkani Perëndimor është me 
interes strategjik për Aleancën tonë dhe 
ne mbetemi vigjilentë”, - shtoi shefi i 
NATO-s.

NATO dhe Bashkimi Europian, disa 
herë kanë tërhequr vërejtjen për vepri-
met e Rusisë në Ballkanin Perëndimor. 
Sipas këtyre dy institucioneve, Moska 
synon të destabilizojë këtë rajon. Kjo, 
sipas burimeve në BE dhe NATO, 
shpesh është bërë përmes përhapjes së 
dezinformatave, lajmeve të rreme dhe 
përmes veprimeve ilegale të spiunazhit. 
Mali i Zi, shtet anëtar i NATO-s, në 
fund të shtatorit ua ndaloi hyrjen dhe 

qëndrimin në shtet dhjetëra shtetasve 
të huaj, nën dyshimet se kanë punuar 
për shërbime të huaja.

Po ashtu, gjashtë diplomatë 
rusë, të akredituar në Podgoricë, 
janë shpallur persona të padëshiruar 
për shkak të veprimtarive që janë 
në kundërshtim me Konventën e 
Vjenës për marrëdhënie diplomatike. 
Dëbimi i diplomatëve rusë u lidh me 
një aksion të Agjencisë së Sigurisë 
Kombëtare të Malit të Zi dhe Proku-
rorisë Speciale për hetimin e lidhjeve 
të dyshuara midis disa shtetasve 
malazezë dhe rusë me shërbimet e 
inteligjencës së Federatës Ruse.

 

kërcënojnë interesin tonë, njerëzit tanë 
dhe vlerat tona. Ne duhet të jemi të fortë 
dhe të shkathët nëse do të vazhdojmë t’i 
mbajmë njerëzit tanë të sigurt. 

Për të na udhëhequr, ne kemi Kon-
ceptin e ri Strategjik, të rënë dakord nga 
udhëheqësit tanë në samitin e NATO-s 
në Madrid qershorin e kaluar. Koncepti 
pasqyron realitetin shumë më të errët 
me të cilin përballemi sot. Ai ripohon 
vlerat tona, lirinë, demokracinë, sundi-
min e ligjit dhe të drejtat e njeriut, mbi të 
cilat bazohet Traktati i Uashingtonit. Ai 
gjithashtu thekson se qëllimi ynë kryesor 
dhe përgjegjësia më e madhe është të 
mundësojmë mbrojtjen tonë kolektive, 
për të penguar dhe mbrojtur kundër çdo 
kërcënimi nga çdo drejtim. Ne e bëjmë 
këtë me forca shumë të afta në një gjendje 
të lartë gatishmërie.

Që nga viti 2014, ne kemi dislokuar 
grupe beteje në lindje të trojeve tona. 
Tani ne po rrisim ndjeshëm numrin e 
trupave, pajisjeve, cilësisë dhe pranisë në 
shumë fusha në krahun lindor. Sot, ndërsa 
flasim, ka më shumë se 300 000 ushtarë 
deri në vitin e ardhshëm të gatshëm të 
lëvizin me një njoftim të shkurtër për t’iu 
përgjigjur çdo emergjence, për të mbroj-
tur çdo aleat. Pra, roli ynë ka ndryshuar, 
dhe po ashtu dhe NATO do të vazhdojë 
të ndryshojë për të mbajtur njerëzit tanë 
të sigurt. Sigurisht, ne duhet ta bëjmë këtë 
me partnerët dhe sigurisht, Bashkimi Eu-
ropian është partneri natyror i NATO-s.

Vitet e fundit, NATO dhe BE e kanë 
çuar këtë partneritet në lartësi të reja. Ne 
punojmë së bashku për një gamë në rritje 
çështjesh nga Ballkani Perëndimor deri 
te lëvizshmëria ushtarake nga mbrojtja 
detare te mbrojtja kibernetike. As NATO 
dhe as BE-ja të vetëm nuk kanë mjetet për 
të garantuar sigurinë dhe prosperitetin 
tonë. Por duke punuar së bashku, ne jemi 
një forcë e fuqishme për të mirë. Në një 
fushë kyçe për bashkëpunimin me BE-në 
është krijimi i shoqërive më të forta dhe 
siç thashë më parë, ne mund të mësojmë 
shumë mësime nga Finlanda. 

Konflikti modern ka të bëjë shumë 
më tepër se armët dhe tanket. Ne duhet 
të shqetësohemi sadopak për mbrojtjen e 
infrastrukturës sonë kritike, duke përf-
shirë sigurinë e energjisë, zinxhirët e 
furnizimit, sistemet e kujdesit shëndetësor 
dhe shoqëritë elastike, të cilat janë në fakt, 
linja jonë e parë e mbrojtjes.

Shoqëritë e forta janë më të afta të 
pengojnë, rezistojnë dhe të rikthehen nga 
sulmet, qofshin ato fizike apo dixhitale. 

Kjo kërkon bashkëpunim gjithnjë e më 
të ngushtë me sektorin privat. Varet nga 
një sektor privat i lulëzuar për aftësitë 
që na duhen nga armët dhe municionet, 
për mbrojtjen satelitore ose kibernetike. 
Shoqëritë tona varen gjithashtu nga indu-
stria për t’i mbajtur ato në funksionim dhe 
për t’i mbajtur të sigurta. Ne po e drej-
tojmë këtë marrëdhënie përmes rritjes së 
angazhimeve për shpenzime dhe përmes 
instrumenteve të reja si Fondi i Inova-
cionit të NATO-s prej një miliardë eurosh 
dhe DIANA, Përshpejtuesi i Inovacionit të 
Mbrojtjes për Atlantikun e Veriut, sepse 
shfrytëzimi i grupit të talenteve që kemi 
në 32 kombet që do të jenë së shpejti është 
thelbësor në ruajtjen e avantazhit tonë 
teknologjik në epokën e fuqisë së madhe 
dhe konkurrencës së ashpër të fuqive të 
mëdha. Ne kemi institucionet më të mira 
akademike në botë. Ne kemi studiuesit 
më të mirë, kompanitë më kreative dhe 
mendjet më të mira dhe në shoqëritë e lira 
ku njerëzit mund të sfidojnë dhe vënë në 
dyshim gjithçka. Ne kemi një avantazh të 
rëndësishëm në zhvillimin e teknologjive 
të reja dhe në eksperimentimin dhe 
inovacionin, dhe dizajnimin dhe bashkë-
projektimin e një të ardhmeje më të mirë 
për ne dhe për shoqëritë tona. 

Një fjalë për sigurinë energjetike. Ne 
kemi qenë shumë të varur nga nafta dhe 
gazi rus për një kohë të gjatë. Kjo po ndry-
shon me shpejtësi. Kjo është gjithashtu e 
vështirë. Duhet të jemi të sinqertë dhe të 
ndershëm, ky nuk është një tranzicion i 
lehtë. Do të jenë disa muaj të vështirë 
përpara nesh. Por kjo është diçka që ne 
duhet të bëjmë. Dhe e di që pas këtyre 
momenteve të vështira ne do të jemi më 
të fortë së bashku me një model më të 
mirë zhvillimi ekonomik dhe mjedisor në 
Europë, më pak të varur nga shantazhet 
dhe luftërat energjetike si Rusia që po bën 
kundër nesh. Dhe gjithashtu një ftesë për 
të diversifikuar furnizimet me energji dhe 
për të mos qenë të varur dhe të pambrojtur 
ndaj detyrimit, siç kemi qenë për kaq 
shumë vite të gjata. Gjithashtu, ne duhet 
të sigurohemi që të ndihmojmë Ukrainën. 
Ne duhet të ndihmojmë Ukrainën jo vetëm 
në mbrojtjen e të drejtave të saj për të 
qenë një komb sovran i pavarur dhe për 
të zgjedhur çfarëdo të ardhmeje që duan 
të zgjedhin. Por për shkak se kjo është 
diçka shumë, shumë e rëndësishme, jo 
vetëm për Europën, është gjithashtu e 
rëndësishme për pjesën tjetër të botës. Ne 
duhet të mbrojmë, siç ka bërë Finlanda në 
historinë tuaj të lavdishme, për të mbrojtur 
çdo pëllëmbë tokë aleate, por gjithashtu 
për t’u siguruar që ne të bindim pjesën 
tjetër të botës se të qenit pjesë e një të ar-
dhmeje demokratike të bazuar në sundimin 
e ligjit dhe të ligjit është mënyra më e mirë 
përpara. Veriu po bëhet shumë, shumë i 
rëndësishëm. Ndryshimet dhe ndryshimet 
klimatike do të sjellin sfida dhe mundësi të 
reja në këtë pjesë të Europës dhe të botës. 
Tani ne mund të mbështetemi te Finlanda si 
një anëtare e re aleate e dashur në NATO, 
për të na dhënë llojin e sofistikimit, thellësisë 
dhe kontributit që ne e dimë se mund të 
llogarisim nga ju.

Mad, ose çmenduria që 
kërcënon të përsëritet

“Nëse njerëzimi nuk i jep fund luftës, lufta do t’i japë fund njerëzimit” 
- deklaratën e presidentit Kenedi në tetorin e viti ’62, referuar kërcënimit 
nga raketat bërthamore ruse në Kubë, e rivlerësojmë në aktualitetin e 
tetorit të 2022 . “The Guardian”, më 4 tetor, shfaq një tren rus që trans-
porton armatim të dyshuar bërthamor që i afrohet frontit të luftës, për një 
stërvitje bërthamore. Frikshëm, kjo na sjell në mend imazhet satelitore të 
raketave bërthamore sovjetike të vendosura në Kubë, të shfaqura nga J. 
Kenedi në OKB, 60 vite më parë. Gjatë krizës së kërcënimit bërthamor 
në luftën e ftohtë, në mënyrë metaforike BS dhe SHBA-të u personifikuan 
si dy njerëz që qëndrojnë në të njëjtën dhomë, ku secili ishte lagur me 
benzine dhe mbante në dorë disa shkrepëse. Për fat asnjëri nuk e ndezi 
shkrepësen, sepse ishin të bindur se të dy do digjeshin mes flakëve.

Me të drejtë kjo situatë u quajt Shkatërrim i Sigurt i Ndërsjellë (Mutal 
Assured Destruction - MAD). Jo pa qëllim u përdor ky akronim (MAD), 
cili në anglisht do të thotë, Marrëzi apo Çmenduri. Fatkeqësisht duhet të 
pranojmë se edhe pas 60 vitesh, Rusia e sotme ashtu si Bashkimi Sovjetik 
i atëhershëm, kërcënon të shkaktojë të njëjtën katastrofë, pra të përdorë 
armët e tij bërthamore. Gara e armëve bërthamore, në mes të dy fuqitë 
e mëdha, që shoqëroi luftën e ftohtë, bëri që BS të arrijë SHBA-në në 
aspektin e numrit të armëve “strategjike”. Gjatë dhe pas Luftës së Dytë 
Botërore, Perëndimi e dinte shumë mirë se forcat e saj në Europën Perën-
dimore ishin më të pakta në numër, ndaj atyre të Bashkimit Sovjetik dhe 
ndoshta nuk do t’i bënin ballë sulmit konvencional të bllokut të “Traktatit 
të Varshavës”. Për ta kompensuar këtë dobësi, amerikanët vendosën 
në vendet aleate europiane të NATO-s, bomba bërthamore me një fuqi 
relativisht të ulët taktike, megjithëse përsëri shkatërruese në një mënyrë të 
paprovuar më parë. Këto janë koka të raketave bërthamore më të mëdha, 
që të mund të lëshohen edhe nëpërmjet raketave ndërkontinentale, nga 
territori i njërës palë kundër territorit të palës tjetër. Nëse këto mbushje 
do të përdoreshin atë kohë, ato do të rrafshonin në të njëjtën kohë qytete 
të tëra. Edhe pse tingëllon si tmerruese, është pikërisht ky skenar frike 
e të dy palëve, ai që na ka shpëtuar deri më tani nga lufta bërthamore. 
Aktualisht vlerësohet se Rusia është e barabartë në numër me SHBA-në, 
në armët nukleare strategjike, por ka avantazh në armët taktike, që kanë 
një rreze më të vogël veprimi dhe larghedhje. Në rastin e një sulmi sovjetik 
gjatë periudhës së luftës së ftohtë, NATO kishte kapacitete dhe mundësi 
të lëshonte disa raketa bërthamore, për të arritur fitoren. Udhëheqësit e 
Luftës së Ftohtë nga të dyja palët, u ndërgjegjësuan se nuk mund të fitonin 
një luftë bërthamore. Presidenti Biden e përsëriti, duke deklaruar të 
njëjtën gjë, më 22 shtator 2022: “Kjo luftë nuk ka fitues”. 

Shumë kohë përpara epokës bërthamore, Carl von Clausewitz 
në librin e tij “Mbi Luftën” e analizoi shumë qartë pamundësinë 
e mbajtjes së konfliktit të kufizuar. Gjenerali e njihte dhe e kishte 
vërtetuar nga përvoja e tij dhe e të tjerëve strategë se, tensioni i 
natyrshëm midis politikanëve dhe gjeneralëve që përpiqeshin ta 
mbanin luftën të kufizuar nuk kishte pasur sukses. Gjithmonë luftërat 
kishin përfunduar në shkatërrimin total të njërës, ose të të gjitha 
palëve. Clausewitz na mëson që në çdo rast duhet të harmonizohen 
taktikat dhe strategjia. “Lufta nuk është gjë tjetër veçse vazhdimi i 
politikës me mjete të tjera”, - shkroi ai frazën e tij më të famshme 
me të cilën donte të thoshte se duhet të angazhohesh vetëm në atë 
lloj lufte që e bën të mundur paqen pasuese. Duhet të lutemi që sot 
në Moskë do të kenë mbetur ende njerëz që e kuptojnë dhe e besojnë 
“marrëzinë”, MAD. 

Në tetorin e vitit 2022, plotësisht 60 vite pas krizës së raket-
ave kubane të tetorit 1962, Rusia jo vetëm që nuk po ndalet por 
po përshkallëzohet drejt përdorimit të çdo mjeti ushtarak dhe të 
inteligjencës, si spiunazhit, sabotazhit. Në këtë luftë shihet qartë 
përdorimi i pashembullt i kërcënimit me bllokadën ekonomike për 
mungesë gazi dhe drithi në Europë, si një strategji që po praktikohet 
në të gjitha frontet dhe me të gjitha armët ushtarake dhe përtej atyre 
ushtarake të Rusisë. Fuqia ushtarake, Inteligjenca, fuqia ekonomike, 
financiare dhe diplomacia si instrumentet kryesorë të fuqisë kom-
bëtare ruse DIME, janë vënë në shërbim të luftës. Raportimet e fundit 
NATO-s dhe të mediave botërore prestigjioze, pranojnë se shpërthimet 
më 27, 28 dhe 29 shtator në tubacionin “Gaz prom 1” dhe “Gaz prom 2” 
në detin Baltik, pranë ishullit Danez të janë akte sab Bornholm, otazhi të 
drejtuar nga shërbimet sekrete ruse kundër Europës. Sipas “Vijesti”, më 
29 shtator 2022, tridhjetë e tetë persona në Mal të Zi kanë rënë në pranga 
për spiunazh në favor të Rusisë, mes tyre diplomatë dhe ish-zëdhënësi 
i Ministrisë së Punëve të Jashtme Radomir Sekulović, i cili ka mbi 30 
vjet, që ka mbajtur poste diplomatike dhe në vendet afrikane. Edhe 6 
diplomatë të tjerë rusë shpallen ‘non grata’ nga Podgorica për spiunazh 
dhe sabotazh kibernetik të shërbimeve qeveritare online. Në sesionin e 
fundit të OKB-së, përfaqësuesi i Moskës Vassily Nebenzi, përdor përsëri 
precedentin e njohjes së pavarësisë së Kosovës, për të legjitimuar njohjen 
e aneksimit të rreth 15 % të territorit të Ukrainës të pushtuar. Territori i 
Donensk, Luhansk, Zaporizhia dhe Kherson me rreth 90 mijë kilometra 
katrorë, është i barabartë me Hungarinë ose Portugalinë. 

-Infrastruktura kritike europiane dhe botërore është e rrezikuar 
nga Rusia. Shefi i Shtabit të Përgjithshëm të MB, Sir Tony Radakin 
paralajmëron për sabotim, nga ana e Rusisë të rrjetit kabllor të trafikut 
ndërkombëtar, kabllor nënujor dhe të dhënave ndërkontinentale. Ky rrjet 

zë 99% të komunikimeve globale pasi vetëm 1% janë satelitore. Qysh 
nga janari i këtij viti janë zbuluar veprime të dyshimta si nëndetëse të 
prodhuara posaçërisht për këtë qëllim, për prerjen e këtyre kabllove op-
tike, me qëllim paralizimin e komunikimit ndërkombëtar, telefonatave, 
veprimeve online, transfertave bankare. Kablli optik më i gjatë deri tani 
është “Asia - American Gateway”, rreth 12 mijë milje i gjatë dhe përmban 
200 fibra optike. Çdo fibër mund të transmetojë deri në 400 giga bite në 
sekondë, ose rreth 375 milion telefonata. 

-Përshkallëzimi i kërcënimeve ruse është rritur frikshëm dhe aktu-
alisht gjykohet se rreziku bërthamor është në tavolinën e udhëheqësve 
perëndimorë. Në 2 dekadat e fundit, gjatë të cilave Putini e ka qeverisur 
Rusinë, ka ndryshuar sërish tabloja e armëve bërthamore strategjike. 
Aktualisht Rusia, është inferiore ndaj NATO-s në një luftë konvencionale 
dhe këtë dobësi Putin sigurisht që e di. Ai kërkon kompensim, duke 
kërcënuar, më 21 shtator 2022, me përdorimin e armëve bërthamore 
taktike, për të fituar betejat ose luftën që ka shpallur, të cilat vlerësohet 
se nuk po i shkojnë sipas parashikimit. 

Shtetet anëtare të përhershme të këshillit të sigurimit, në një farë 
mënyre ia kanë borxh mbështetjen dhe sigurinë Ukrainës. Kjo për arsye 
se Ukraina si pjesë kryesore e BS, ka qenë edhe poseduese në territorin 
e saj të një sasie të konsiderueshme të armëve bërthamore. Ukraina ka 
filluar procesin e heqjes së kokave nukleare nga toka e saj, pas shpër-
bërjes së BS, në vitin 1991. Në këmbim, Kievit i është garantuar siguria 
dhe integriteti territorial me Memorandumin e Budapestit, të nënshkruar 
më 5 dhjetor 1994, nga liderët e Ukrainës, Rusisë, Britanisë, SHBA-së, 
Francës dhe Kinës. Fuqitë bërthamore, i kanë dhënë garanci për siguri 
Ukrainës, e për sovranitetin dhe integritetin në kufijtë ekzistues të Ukrai-
nës. Rusia, përkundër kësaj marrëveshje, kreu agresion në Krime dhe 
pjesën lindore të Ukrainës më 2014. Kundërpërgjigjja e palëve garantuese 
perëndimore: SHBA-së, Britanisë, Francës por edhe e Kinës, ishte jo 
proporcionale, jo e fuqishme dhe nuk ndaloi Rusinë. Madje mbi bazën e 

këtij testimi të vendosmërisë së Perëndimit, duket që Moska u nxit edhe 
për më shumë besim në agresionin e 24 shkurtit 2022. Sot kemi të drejtë 
të arsyetojmë, nëse Ukraina ishte poseduese e armëve bërthamore, Rusia 
nuk do guxonte ta sulmonte. 

-Pas një sulmi të mundshëm bërthamor, NATO, dhe veçanërisht 
SHBA-të, duhet të jenë të përgatitur për vendime rrëqethëse të paprece-
dentë. A mundet që Perëndimi të lëshojë armën bërthamore me rreze të 
vogël, për të treguar vendosmërinë e tij? Si do të vepronin më pas të dyja 
palët? Sapo të nisin të shpërthejmë këto armë, madje edhe një goditje “e 
kufizuar dhe e saktë” nga njëra anë, do të përjetohet si katastrofike nga 
pala tjetër. A mund të ruhet dimensioni i “luftës së kufizuar” në rastin 
e goditjeve nukleare? Sa e largët do të jetë paqja, në një rast konflikti 
bërthamor? Putin në fjalimet e tij patriotike, motivuese dhe propagan-
distike, ka lënë të kuptohet se mund të përdorë arsenalin e tij bërthamor, 
në rast se NATO do të kalonte vijat e tij të kuqe. Në situatën në të 
cilën ndodhet, ai ngatërron fatin e tij me fatin e Rusisë, duke e quajtur 
kërcënim çdo poshtërim personal, ose ndryshim të regjimit në Moskë. 
Njohja e republikave separatiste në shkurt dhe pranimi i referendumeve 
vetëvendosëse për t’u bashkuar me Rusinë në shtator, bëhet qartazi për të 
“legjitimuar” reagimin, si dhe futur nën juridiksionin “integritet territo-

rial dhe sovranitet të federatës ruse” këto territore 
ukrainase. Rezultati i referendumit u shpall më 
30 shtator nga Putin, ishte siç pritet në një regjim 
autoritar dhe nën kërcënimin e armëve. Për fat të 
keq rezultati 99% në favor të bashkimit me Rusinë, 
na sjell trishtimin dhe frikën që ne e kemi përjetuar 
gjatë regjimit komunist në Shqipëri.

Mund të ndodhë hipotetikisht që një raketë 
hipersonike ruse të lëshohet në një vend anëtar 
i NATO-s, ose Perëndimi mund ta furnizojë 
Ukrainën me armë nukleare të cilat ndryshojnë 
fatin e luftës. Secili nga këto skenarë mund ta bëjë 
Putinin të frikësohet nga humbja dhe si pasojë të 
përshkallëzojë veprimet e tij. Goditja e tij e parë 
me armë bërthamore (nëse ndodh) do të tregonte 
edhe qëllimin e tij strategjik. Përsëri hipotetikisht 
ai mund të hedhë një bombë taktike me rreze të 
vogël në një pyll të zbrazët, apo në det të hapur, 
vetëm për të vërtetuar deklaratën e tij, se nuk po 
bën blof. Putin mund ta përdorë një armë nukleare 
taktike edhe kundër një depoje armësh në Ukrainë, 
apo një batalioni ushtarësh, vetëm për të treguar se 
në shënjestër të tij janë vetëm objektivat ushtarake.

Raketat bërthamore fluturojnë me shpejtësi aq të 
madhe shpejt, sa pala tjetër ka vetëm disa minuta kohë për t’u kundër-
përgjigjur. Hakmarrja, frika dhe përgjegjësia para popullit, në kushtet e 
luftës online, do të rrisin tundimin: “ose t’i përdorim këto armë ose të 
humbim luftën”. Një muaj më vonë, Biden e cilësoi Ministrin e Jashtëm 
rus Sergej Lavrov “të papërgjegjshëm”, pasi Lavrov i tha televizionit 
shtetëror rus se rreziqet e luftës bërthamore ishin “të konsiderueshme”. 
“Askush nuk duhet të bëjë komente të frikshme në lidhje me përdorimin 
e armëve bërthamore ose mundësinë e nevojës për t’i përdorur ato”, 
- deklaron presidenti Biden. Pak ditë pas pushtimit të Ukrainës, Putin 
urdhëroi forcat bërthamore të Rusisë në gatishmëri të lartë për herë të 
parë që nga rënia e ish-Bashkimit Sovjetik, duke bërë që Shtëpia e Bardhë 
të mblidhte një ekip zyrtarësh të sigurisë kombëtare - i ashtuquajturi 
“Ekipi i Tigrave”. Ky ekip u ngrit për të studiuar dhe përgatitur përgjigjet 
reaguese, në rast se Rusia do të vendosë armë kimike, biologjike ose 
bërthamore kundër Ukrainës, kombeve fqinje ose autokolonave të NATO-
s me armë dhe ndihma drejtuar për në Ukrainë. 

Drejtori i Përgjithshëm i Agjencisë Ndërkombëtare të Energjisë 
Atomike (IAEA), Rafael Mariano Grossi, raportoi më 24 shtator 2022 
se situata e përgjithshme për uzinën mbetet e pasigurt, për sa kohë for-
cat ruse bombardojnë rajonin rreth Zaporizhzhia. Kjo zonë e pushtuar 
i është shtuar Donbass-t për t’iu bashkuar Rusisë në referendumin e 
24-27 shtatorit. Dyshohet se rusët po e testojnë opinionin ndërkombëtar 
me lëvizjet e tyre të studiuara në drejtim të kërcënimit të shpërthimit 
të kontrolluar në central. Rusët e dinë mirë çfarë bëjnë dhe sa larg 
duhet të shkojnë. Moska thjesht po i demonstron Kievit, Brukselit dhe 
Washingtonit, se mund të shkaktojmë së paku një “Çernobil të ri”.

Versioni i vitit 1997 i doktrinës ushtarake ruse lejonte përdorimin 
e armëve bërthamore vetëm “në rast të një kërcënimi për ekzistencën 
e Federatës Ruse”. Në vitin 2000, Rusia përditësoi doktrinën e saj 
ushtarake për të lejuar përdorimin e armëve bërthamore në “përgjigje 
ndaj agresionit në shkallë të gjerë, duke përdorur armë konvencionale 
në situata kritike për sigurinë kombëtare të Federatës Ruse”. Dok-
trina e re i ka paraprirë veprimeve që Moska pikërisht po kryen sot. 
Duke njohur aneksimin e rajoneve separatiste: Donesk, Luhansk, 
Zaporizhzhas dhe Kherson, të pushtuar nën integritetin territorial të 
Federatës ruse, Putin i merr ato rrjedhimisht nën mbrojtjen e “Nënës 
Rusi”. Ndërhyrja e Ukrainës apo dhe trupave të NATO-s në këtë 
rajon të pushtuar, që deri dje i përkiste Ukrainës, nga data 1 tetor 
do të konsiderohet sulm kundër një toke ruse. Moska do ta quajë çdo 
veprim ushtarak në territorin e 4 krahinave, si shkelje e integritetit 
territorial dhe sovranitetit të Rusisë, e cila i jep të drejtë të përdorë 
“çdo lloj arme”, siç deklaron ish-presidenti dhe zëvendës kryetari i 
Komisionit të Sigurisë Kombëtare të Rusisë, Medvedev.

Jens Stoltenberg në një intervistë për “Reuters”, më 22 shtator, 
deklaron: “Sipas NATO-s, e vetmja mënyrë për t’i dhënë fund luftës 
që Rusia nisi kundër Ukrainës, është që të pranohet se Moska nuk 
do të fitojë në fushëbetejë, por në negociata. Putini me mobilizimin 
e parë masiv ushtarak të Rusisë që nga Lufta e Dytë Botërore, do 
të përshkallëzojë konfliktin, dhe do të çojë në humbje më të mëdha 
të jetëve në të dy frontet. Është përtej ironisë që Putin ka zgjedhur 
21 shtatorin, ditën ndërkombëtare të paqes të deklaruar nga OKB në 
1981, si ditën e mobilizimit ‘të pjesshëm’ të 300 mijë rezervistëve 
rusë”. 

 “Mos. Mos. Mos. Ju do të ndryshoni pamjen dhe dimensionin 
e luftës, ndryshe nga çdo konflikt qysh nga Lufta e Dytë Botërore. 
Rusët nën regjimin autoritar të Putin, po bëhen më të tmerrshëm dhe 
të frikshëm në botë, se sa kanë qenë ndonjëherë. Në varësi të asaj 
që rusët do bëjnë, ne do të përcaktojmë reagimin tonë”, - deklaron 
Biden në një intervistë për “CBS News”. A do të provokojë Rusia 
një luftë bërthamore? Putin i ka të gjitha mundësitë, ka shprehur të 
gjitha motivet, ka konsumuar dhe përshkallëzuar të gjitha llojet e 
armëve në dispozicion, si dhe ka bërë të gjitha përgatitjet paraprake, 
që kjo të ndodhë. Nëse Putini mund ta nisë këtë MAD, kjo do të 
ndodhë vetëm se ai beson se mundet ta fitojë, ndryshe po nënshkruan 
vetëvrasjen e tij. Pyetja sot është nëse beson Putin vërtet në fitore me 
MAD? Ekzistojnë disa skenarë aktualisht, në të cilët ai mund të llogarisë 
si një lider autoritar, se lëshimi i një ose disa armëve bërthamore mund 
ta mbajnë Putinin në pushtet dhe t’i shpëtojnë atij jetën. Putin nuk 
e ka frikë perëndimin, as NATO-n me armët e saj bërthamore, por 
duhet të frikësohet nga reagimi dhe “shpërthimi” i rusëve. Rusët me 
qasje europiano-perëndimore, brenda dhe jashtë Rusisë po ndjehen 
të turpëruar përballë botës së qytetëruar me veprimet e Moskës. Ata 
po refuzojnë masivisht pjesëmarrjen në luftën personale politike të 
Putinit, i cili më 7 tetor mbush 70 vjeç dhe në 2024 mbyll mandatin 
presidencial 6-vjeçar. 

Kolonel Hysni GjerGji 

Të gjithë njerëzit kanë lin-
dur të lirë, me të drejta 
dhe dinjitet të barabartë. 
Pikërisht ky parim themelor 

që ka hedhur themelet në deklaratën e 
përgjithshme të të drejtave të njeriut, 
ka qenë një nga parimet bazë të rindër-
timit të Europës pas Luftës së Dytë 
Botërore dhe është baza e sistemit 
ndërkombëtar të të drejtave të njeriut.

Për fat të keq njerëzit me ngjyrë 
shpesh nuk trajtohen si duhet. Me 
gjithë përparimet e arritura në tra-
jtimin e barabartë dhe luftën kundër 
diskriminimit, në shumë vende eu-
ropiane vazhdon të ekzistojë racizmi 
strukturor dhe institucional. Po të 
jesh njeri me ngjyrë, diskriminimi në 
tregun e punës, në sistemin e arsimit, 
në sistemin e shëndetësisë, etj., është 
më i madh se tek një person pa ngjyrë.

Në luftën kundër racizmit ndaj 
njerëzve me ngjyrë duhen luftuar 
rrënjët e tij, duke u konfrontuar me 
trashëgiminë e të kaluarës si dhe 
skllavërisë historike. Po ashtu është 
e domosdoshme që të luftohen në 
mënyrë sistematike fjalimet që nxisin 
urrejtjen dhe veprat raciste.

Që nga fillimi i njerëzimit, dis-
kriminimi, qoftë në një formë, qoftë 
në tjetrën, ka paraqitur problem. 
Diskriminimi është bërë gjithkund 
ndaj njerëzve autoktonë dhe ndaj mi-
noriteteve, diskriminimi ndodh ndaj 
fëmijëve, femrave, të cilat trajtohen 
si qenie njerëzore më pak të vlefshme, 
njerëzve të infektuar me HIV/AIDS, 
kundër atyre që kanë të meta fizike dhe 
psikike, si dhe kundër atyre me ori-
entime të tjera seksuale. Kjo shfaqet 
madje edhe në fjalorin tonë të përdit-
shëm, përmes të cilit ndonjëherë, me 
qëllim ose pa qëllim e veçojmë veten 
nga të tjerët.

Diskriminimi shfaqet në aq shumë 
forma, saqë mund të supozojmë se 
secili në njëfarë forme dhe mase ka 
qenë i prekur nga diskriminimi.

Marrë historikisht, ndryshimet 
biologjike që nga kohët e hershme janë 
përdorur për ta justifikuar ekzistimin 
e racave “superiore” dhe “inferiore” 
dhe me këtë qeniet njerëzore klasifiko-
heshin varësisht nga raca. 

Për shembull, teoritë e Çarls Dar-
vinit (Charls Darwin), për evoluimin 
dhe mbijetesën e më të aftëve, janë 
përdorur për të justifikuar “shkencër-
isht” ekzistencën e superioritetit 
racor. 

Sot, si rezultat i këtyre përvojave 
historike, ndalimi i diskriminimit 

është paraparë me shumë konventa 
ndërkombëtare dhe legjislacione 
kombëtare. Diskriminimi i bazuar në 
çfarëdo baze, pengon njerëzit që në 
mënyrë të barabartë të ushtrojnë të 
drejtat dhe zgjidhjet e tyre dhe kjo re-
zulton jo vetëm në pasiguri ekonomike 
dhe shoqërore, por gjithashtu prek 
edhe respektin ndaj vetes dhe vetëven-
dosjen e personit të diskriminuar.

Njohja e dinjitetit të lindur dhe 
e të drejtave të barabarta, ashtu siç 
është paraqitur në Deklaratën Uni-
versale për të Drejtat e Njeriut, gjithë 
pjesëtarëve të familjes njerëzore, 
paraqet shtyllën për liri, drejtësi dhe 
paqe në botë.

Racizmi është një qëndrim.
Ata që janë viktima të racizmit 

janë ata njerëz që për shkak të pre-
jardhjes apo ngjyrës së lëkurës, dis-
kriminohen ose injorohen. Diskrimi-
nohen ata persona që injorohen dhe 
përjashtohen për shkak të ngjyrës së 
lëkurës, gjinisë, moshës, prejardhjes 
kulturore ose sociale, por edhe be-
simit fetar. Koncepti i racizmit është 
i lidhur ngushtësisht me atë të kseno-
fobisë dhe nacionalizmit. Ksenofobia 
që konsiderohet si frikë nga të huajt, 
shpesh përkthehet si “armiqësi kundër 
të huajve”. 

Racizmi mund të shprehet
haptazi dhe fshehurazi
Mund të cilësohet si një ironi e 

hidhur që ka si synim përjashtimin e 
tjetrit dhe të të huajit dhe fatkeqësisht 
ka ekzistuar dhe ekziston në të gjitha 
epokat, kulturat dhe kontinentet.

Diskriminimi i bazuar në çfarëdo 
baze, pengon njerëzit që në mënyrë 
të barabartë të ushtrojnë të drejtat 
dhe zgjidhjet e tyre dhe kjo rezulton 
jo vetëm në pasiguri ekonomike dhe 

komuniteteve gjatë Luftës së Dytë 
Botërore, ndërtimi dhe mirëmbajtja e 
monumenteve përkujtimorë, janë më 
e pakta që vendet mund të bëjnë për 
të nderuar viktimat.

Duhet  të  kr i johen gj i thashtu 
komisionet e të vërtetës, ku të ven-
dosen faktet. 

Asgjësimi i romëve gjatë Luftës së 
Dytë Botërore nuk duhet të harrohet. 
Mësimdhënia e historisë rome, ngritja 
e vetëdijes mbi gjenocidin rom gjatë 
Luftës së Dytë Botërore, ndërtimi dhe 
mirëmbajtja e monumenteve përku-
jtimorë janë më e pakta që shtetet 
anëtare mund të bëjnë për të nderuar 
këto viktima.

Vetëm pak romë në Gjermani arri-
tën t’u mbijetonin Holokaustit dhe 
kampeve të përqendrimit nazist, ata u 
përballën me vështirësi të panumërta 
gjatë përpjekjes së tyre për të rifilluar 
jetën nga e para, pasi kishin humbur 
shumë familjarë dhe të afërm, sikurse 
dhe pronat e tyre të cilat ishin shkatë-
rruar apo konfiskuar. Shëndeti i shumë 
prej tyre ishte përkeqësuar. 

Për vite me radhë, kur disa tento-
nin të kërkonin rikompensim, kërkesat 
e tyre refuzoheshin. Për të mbijetuarit 
drejtësia nuk erdhi dhe pas periudhës 
post-Hitleriane. Vrasjet masive të 
romëve nuk ishin pjesë e gjykimit të 
Nurenbergut.

Gjenocidi ndaj romëve pranohej 
vetëm përciptas në fjalimet publike. 
Nuk u njohën po ashtu dhe krimet që 
regjimet fashiste bënë ndaj romëve në 
të njëjtën periudhë në vende të tjera 
në Europë.

N ë  I t a l i ,  n j ë  q a r k o r e  e 
1926-ës,urdhëronte dëbimin e të gjithë 
romëve të huaj në mënyrë që “të pas-
trohej vendi nga karvanët e ciganëve, 

të cilët, e panevojshme 
të rikujtohet, përbëjnë 
një rrezik për sigurinë 
dhe shëndetin publik nga 
kultura e jetesës cigane”.

Romët janë të huajt që 
shërbejnë si koka turku 
kur situatat shkojnë keq 
dhe njerëzit vendas nuk 
dëshirojnë të marrin për-
sipër përgjegjësinë. Kjo, 
një situatë e njohur në të 
gjithë Europën nga grupet 
ekstremiste. 

Metodat e perseku-
timit kanë ndryshuar me 
kohën duke përfsh i rë 
skllavërimin, asimilim 
e sforcuar, përzënien, 
internimin dhe vrasjet 
masive.

Shqipëria bëri për-
pjekje për të përmirësuar 

pjesëmarrjen e fëmijëve romë në siste-
min shkollor, por me ndikim të ulët 
deri tani. 

Shqipëria prezantoi disa masa 
favorizuese për studentët romë ose 
studentë nga grupe të cenuara, p.sh.: 
duke dhënë libra falas ose duke ofruar 
kuota për studentët romë ose egjip-
tianë në universitet. 

Ministria e Arsimit rriti pjesëma-
rrjen e romëve në parashkollor, 
që prej tetorit të 2017, romët dhe 
egjiptianët janë njohur si një pakicë 
kombëtare e veçantë në Shqipëri. 
Deri atëherë, romët janë njohur si 
një pakicë gjuhësore, ndërkohë që 
egjiptianët nuk njiheshin as si pakicë 
gjuhësore, as si pakicë kombëtare.

‘Romët e duan lirinë, e marrin 
jetën lehtë dhe janë nomadë të gëzuar, 
që veshin rroba shumëngjyrëshe dhe 
shumë bizhuteri ari. Ata kërcejnë me 
pasion, janë artizanë të talentuar dhe 
muzikantë të mëdhenj. Gratë e tyre 
janë të bukura dhe joshëse si Karmeni 
i Xhorxh Bizesë apo Esmeralda nga 
‘Katedralja e Notre Dame-it’”. 

Ata kanë më shumë fëmijë sesa 
janë në gjendje t’i ushqejnë e veshin. 
Frika e refuzimit ndonjëherë është 
aq aktuale sa disa romëve u duhet 
të fshehin origjinën e tyre etnike me 
qëllim që të vazhdojnë të jetojnë në 
shoqëri dhe jo larg saj. Për sa kohë 
që martesa me një rom apo lejimi i 
prindërve për fëmijët që të martohen 
me romët është një tabu nuk bëhet fjalë 
për të diskutuar mos dëshirën e vetë 
romëve për t’u integruar.

Vetë-marxhinalizimi, kur haset, 
është dhe ka qenë më shumë një strat-
egji mbijetese, se sa një zgjedhje e lirë 
nga ana e tyre.

“Unë ëndërroj për një ditë kur njerëzit nuk
 do të gjykohen nga ngjyra e lëkurës së tyre, 

por nga përmbajtja e karakterit të tyre”

shoqërore, por gjithashtu prek edhe 
respektin ndaj vetes dhe vetëvendosjen 
e personit të diskriminuar.

Racizmi, kjo e metë e shoqërisë, 
është i dukshëm edhe në shoqërinë shqi-
ptare. Kjo shoqëri është paragjykuar 
dhe vazhdon të paragjykohet. 

Dukshëm kjo vihet re dhe në 
prezencën e dy komuniteteve, rome 
dhe egjiptiane, si komunitete shteg-
tare, të cilët përbëjnë së bashku grupin 
minoritar më të madh në Europë. 

Stereotipat anti-ciganë vazhdojnë 
të përhapen dhe të ri përsëriten dhe 
nga mediat. Disa gazeta dhe medie 
transmetuese kanë raportuar mbi 
romët dhe egjiptianët vetëm në kontek-
stin e problemeve sociale dhe krimit. 

Duhet të largohemi nga gazetaria 
e ‘klikimeve’ dhe të kemi një qasje 
të re, drejt një gazetarie etike, për 
t’i dhënë fund përshkrimit negativ të 
romëve në medie. 

Si një parim i përgjithshëm, çfarë 
është e paligjshme jashtë lidhjes në 
internet, duhet të jetë e paligjshme 
dhe gjatë lidhjes, në një kontekst ku 
interneti përdoret për të përhapur 
fjalë urrejtjeje anti-rome dhe nxitur 
dhunën.

Fryma anti-cigane mund të përm-
bajë gjithashtu refuzimin e njohjes 
së historisë rome të vuajtjeve të 
mëparshme, në veçanti gjatë Luftës 
së Dytë Botërore. Ky mohim pasiv 
manifestohet shpeshherë në heshtjen 
mbi viktimat rome në ceremonitë dhe 
monumentet përkujtimorë, në mbuli-
min që i bëhet nga media, në librat 
zyrtarë ose në tekstet e historisë.

Asgjësimi i romëve gjatë Luftës së 
Dytë Botërore nuk duhet të harrohet. 
Mësimdhënia e historisë rome, ngritja 
e vetëdijes mbi gjenocidin e këtyre 

anjeza musollari,
Shefe e Sektorit të Botimeve 

- Një karikues i vetëm për të 
gjithë telefonat celularë dhe tabletët 
- i dobishëm për mjedisin dhe për 
konsumatorët;

- Porta USB Tipi-C do të jetë 
standardi i ri për pajisjet portative, 
duke ofruar karikim dhe transferim 
të të dhënave me cilësi të lartë;

- Blerësit do të jenë në gjendje të 
zgjedhin nëse do të blejnë një pajisje 
të re me ose pa një pajisje karikimi;

- Pas miratimit të Parlamentit, 
konsumatorët e BE-së së shpejti do 
të jenë në gjendje të përdorin një 
zgjidhje të vetme tarifimi për pajisjet 
e tyre elektronike.

Deri në fund të vitit 2024, të 
gjithë telefonat celularë, tabletët dhe 
kamerat e shitura në BE do të duhet 
të pajisen me një portë karikimi 
USB Tip-C. Nga pranvera e vitit 
2026, detyrimi do të shtrihet edhe 
tek laptopët. Ligji i ri, i miratuar 
nga seanca plenare të martën me 602 
vota pro, 13 kundër dhe 8 abstenime, 
është pjesë e një përpjekjeje më 
të gjerë të BE-së për të reduktuar 

bashkimi europian

Komisioni Europian dhe Përfaqësuesja e Lartë miratuan 
Planin e Veprimit për Rininë në veprimin e jashtëm të 
Bashkimit Europian për 2022-2027, kuadri i parë politik 
për një partneritet strategjik me të rinjtë në mbarë botën 

për të ndërtuar një të ardhme më elastike, gjithëpërfshirëse dhe të 
qëndrueshme. Ai do të ndihmojë në përmbushjen e angazhimeve 
ndërkombëtare, të tilla si Axhenda e Kombeve të Bashkuara 
2030 për Zhvillim të Qëndrueshëm dhe Marrëveshja e Parisit për 
Klimën, duke rritur pjesëmarrjen dhe fuqizimin kuptimplotë të të 
rinjve në politikat e veprimit të jashtëm të BE-së.

Përfaqësuesi i Lartë i Bashkimit Europian për Punët e Jashtme 
dhe Politikën e Sigurisë / Zëvendës presidenti i Komisionit Euro-
pian, Josep Borrell, tha: “Bota është shtëpia e brezit më të madh 
të të rinjve në histori. Mjerisht, 600 milionë të rinj jetojnë në 
konflikte apo situata të brishta dhe rreth 264 milionë fëmijë dhe të 
rinj janë jashtë shkollës. Këto vitet e fundit kanë treguar gjithashtu 
se si të rinjtë përballojnë barrën e krizave dhe paqëndrueshmërisë 
të shkaktuar nga konfliktet e armatosura, pabarazitë në rritje dhe 
sfidat globale si ndryshimi i klimës, degradimi i mjedisit apo 
pandemia COVID-19. Është përgjegjësia jonë të sigurojmë që të 
rinjtë të kenë mjetet dhe mundësitë e nevojshme për t’u zhvilluar 
plotësisht dhe për të marrë pjesë në jetën e përditshme. Ata janë 
të rriturit e së nesërmes, ne duhet të investojmë në të tashmen 
dhe të ardhmen e tyre.”

Nënkryetarja e Komisionit Europian për Demokraci dhe De-
mografi, Dubravka Šuica tha: “Me botën që po kalon një tranzicion 
demografik, Plani i Veprimit për Rininë do të jetë një kontribut 
i rëndësishëm në ndjekjen tonë të solidaritetit dhe barazisë ndër 
breza. Ne duhet të fuqizojmë fëmijët dhe të rinjtë në mbarë botën, 
të sigurojmë që ata të kenë mundësi konkrete dhe të promovojmë 
angazhimin efektiv të të rinjve dhe fëmijëve si një e drejtë, duke 
siguruar që askush të mos mbetet pas. Ne ndajmë përgjegjësinë 
kolektive për të ndërtuar shoqëri më demokratike, të barabarta 
dhe paqësore, edhe për brezat e ardhshëm.”

Komisionerja për Partneritet Ndërkombëtar Jutta Urpilainen 
shtoi: “Plani i Veprimit për Rininë përmbush angazhimin tonë për 
t’i vendosur të rinjtë në qendër të veprimit të jashtëm të BE-së për 
zhvillim të qëndrueshëm, barazi dhe paqe dhe për t’u dhënë atyre 
një zë të vërtetë për të formuar zgjidhjet për një të ardhme më të 
mirë. Ne kemi dëgjuar të rinjtë dhe do të angazhohemi, fuqizojmë 
dhe lidhemi me ta duke u ofruar atyre mundësi, duke filluar me 
Strategjinë Globale Gateway, ofertën e BE-së për partnerët për 
investime që funksionojnë për njerëzit dhe planetin.”

Plani i Veprimit për Rininë në Veprimin e Jashtëm të BE-së 
udhëhiqet nga tre shtylla veprimi që do të ndihmojnë në formimin 

e partneritetit të BE-së me të rinjtë në vendet partnere:
• Partneritet për t’u angazhuar: rritja e zërit të të rinjve në 

politikë dhe vendimmarrje;
Të rinjtë kërkojnë dhe meritojnë një qasje gjithëpërfshirëse për 

të siguruar pjesëmarrje domethënëse, gjithëpërfshirëse dhe efektive 
të të rinjve. BE-ja është e përkushtuar për të rritur zërin dhe udhë-
heqjen e të rinjve në mbarë botën, në veçanti të grave dhe vajzave 
të reja, aktivisteve dhe organizatave rinore, në të gjitha nivelet e 
qeverisjes, nga politika e brendshme deri te forumet shumëpalëshe 
dhe brenda proceseve të bërjes së politikave të BE-së.

• Partneriteti për të fuqizuar: luftimi i pabarazive dhe 
sigurimi i të rinjve me aftësitë dhe mjetet që u nevojiten për të 
lulëzuar;

Të rinjtë fuqizohen kur zëri i tyre dëgjohet dhe pabarazitë që 
ndikojnë në jetën e tyre trajtohen. BE-ja do të vazhdojë mbështetjen 
e saj për të transformuar arsimin në mbarë botën, jo më pak 
përmes investimeve Global Gateway, për të përmirësuar aksesin 
e të rinjve në mundësitë ekonomike, duke forcuar kapacitetin e të 
rinjve për të kontribuar në zhvillimin e qëndrueshëm dhe për të 
nxitur tranzicionin e gjelbër dhe dixhital në të gjithë botën, dhe 
për të rinjtë, shëndetin, mirëqenien mendore dhe fizike dhe aksesin 
në shëndetin dhe të drejtat seksuale dhe riprodhuese. BE-ja do 
të vazhdojë t’i kushtojë një vëmendje të veçantë fëmijëve dhe të 
rinjve që jetojnë në mjedise konflikti.

• Partneritet për t’u lidhur: nxitja e mundësive për të rinjtë 
për t’u lidhur dhe shkëmbyer me bashkëmoshatarët e tyre në mbarë 
botën.

BE-ja synon të promovojë 
lëvizshmërinë, shkëmbimet dhe 
rrjetëzimin e të rinjve si një aspekt 
thelbësor i dimensionit njerëz-për-
popull të strategjisë Global Gate-
way. Qëllimi është të sigurohet 
diversiteti dhe gjithëpërfshirja, 
duke i kushtuar vëmendje të veçantë 
barrierave sociale dhe ekonomike, 
ndarjes dixhitale dhe rreziqeve që 
lidhen me dezinformimin.

Plani i Veprimit për Rininë në 
Veprimin e Jashtëm të BE-së do 
të përforcojë iniciativat e vazh-
dueshme dhe do të nisë nisma të 
reja kyçe që synojnë të rinjtë në 
mbarë botën duke përfshirë:

• Nisma Rinia dhe Gratë në Demokraci, me vlerë 40 
milionë euro, do të rrisë zërin dhe udhëheqjen e të rinjve, ak-
tivistëve rinorë dhe organizatave të udhëhequra nga të rinjtë në 
mbarë botën, duke forcuar të drejtat, fuqizimin dhe pjesëmarrjen 
e tyre në çështjet publike dhe politike. Nisma do të mbështesë 
organizatat bazë dhe aktivistët e rinj në mbikëqyrjen institucionale, 
anti-korrupsion, vëzhgimin e zgjedhjeve qytetare, avokimin e 
reformave demokratike, edukimin civil, promovimin e të drejtës 
së votës, lirinë e organizimit dhe tubimit dhe të drejtat e njeriut.

• Fondi i Fuqizimit të Rinisë është një iniciativë e re 
pilot, me vlerë 10 milionë euro, që do të ofrojë mbështetje të 
drejtpërdrejtë financiare për iniciativat e udhëhequra nga të rinjtë 
në vendet partnere që fokusohen në zbatimin e Objektivave të 
Zhvillimit të Qëndrueshëm në nivel lokal, veçanërisht në mjedisin 
dhe ndryshimet klimatike dhe përfshirjen e të rinjve të cenueshëm 
dhe të margjinalizuar.

• Akademia Rinore Afrikë-Europë do të kanalizojë 
mbështetje financiare prej 50 milionë eurosh për mundësitë e të 
mësuarit formal dhe joformal dhe shkëmbimet për të rinjtë që 
dëshirojnë të përmirësojnë aftësitë e tyre drejtuese dhe të krijojnë 
rrjete të ndryshimit në Afrikë.

Plani i Veprimit për Rininë është pjesë e përpjekjeve të insti-
tucioneve të BE-së për të shënuar Vitin Europian të Rinisë 2022 
dhe dimensionin e tij ndërkombëtar, duke hedhur dritë mbi rolin 
e rëndësishëm të të rinjve në ndërtimin e një të ardhmeje më të 
mirë, më të gjelbër, më gjithëpërfshirëse dhe dixhitale.

“ata janë të rriturit e së nesërmes, ne duhet të 
investojmë në të tashmen dhe të ardhmen e tyre”

viti evROPiaN i RiNiSë 2022: Be MiRatON PlaNiN e PaRë të vePRiMit RiNOR Në vePRiMiN 
e jaShtëM të Be-Së PëR të FORcUaR aNgazhiMiN Me të RiNjtë Në MBaRë BOtëN

Karikuesi i përbashkët i shumëpritur për pajisjet celulare do të bëhet realitet në 2024-ën
përdoruesit të karikojnë pajisjet e tyre 
me të njëjtën shpejtësi me çdo karikues 
të përputhshëm.

Inkurajimi i inovacionit teknologjik
Ndërsa karikimi me valë bëhet 

më i përhapur, Komisioni Europian 
do të duhet të harmonizojë kërkesat 
e ndërveprimit deri në fund të vitit 
2024, për të shmangur ndikimin nega-
tiv tek konsumatorët dhe mjedisi. Kjo 
gjithashtu do të heqë qafe të ashtuqua-
jturin efekt teknologjik “mbyllje”, ku 
një konsumator bëhet i varur nga një 
prodhues i vetëm.

Informacion dhe zgjedhje më e 
mirë për konsumatorët

Etiketat e dedikuara do të informo-
jnë konsumatorët për karakteristikat e 
karikimit të pajisjeve të reja, duke e 
bërë më të lehtë për ta të shohin nëse 
karikuesit e tyre ekzistues janë të pa-
jtueshëm. Blerësit do të jenë gjithashtu 
në gjendje të bëjnë një zgjedhje të infor-
muar nëse do të blejnë ose jo një pajisje 
të re karikimi me një produkt të ri.

Këto detyrime të reja do të çojnë 
në më shumë ripërdorim të karikuesve 

dhe do të ndihmojnë konsumatorët 
të kursejnë deri në 250 milionë euro 
në vit për blerjet e panevojshme të 
karikuesve. Ngarkuesit e asgjësuar 
dhe të papërdorur përbëjnë rreth 
11 000 ton mbetje elektronike çdo 
vit në BE.

Raportuesi i parlamentit Eu-
ropian, Alex Agius Saliba (S&D, 
MT), tha: “Karikuesi i përbashkët 
më në fund do të bëhet realitet në 
Europë. Ne kemi pritur më shumë 
se dhjetë vjet për këto rregulla, por 
më në fund mund ta lëmë bollëkun 
aktual të karikuesve në të kaluarën. 
Ky ligj i sigurt për të ardhmen lejon 
zhvillimin e zgjidhjeve inovative të 
tarifimit në të ardhmen dhe do të 
përfitojë të gjithë - nga konsuma-
torët e frustruar deri te mjedisi ynë 
i cenueshëm. Këto janë kohë të 
vështira për politikën, por ne kemi 
treguar se BE nuk ka mbetur pa 
ide apo zgjidhje për të përmirësuar 
jetën e miliona njerëzve në Europë 
dhe për të frymëzuar pjesë të tjera 
të botës që të ndjekin shembullin”.

mbetjet elektronike dhe për të fuqizuar 
konsumatorët për të bërë zgjedhje më 
të qëndrueshme.

Sipas rregullave të reja, konsuma-
torët nuk do të kenë më nevojë për 
një karikues të ndryshëm sa herë që 
blejnë një pajisje të re, pasi do të jenë 
në gjendje të përdorin një karikues të 
vetëm për një gamë të tërë pajisjesh 
elektronike portative të vogla dhe të 
mesme.

Pavarësisht nga prodhuesi i tyre, 
funksionojnë të gjithë telefonat e rinj 

celularë, tabletët, kamerat dixhitale, 
kufjet dhe kufjet, konzolat e lojërave 
me video në dorë dhe altoparlantët por-
tativë, lexuesit elektronikë, tastierat, 
minjtë, sistemet portative të navigimit, 
kufjet dhe laptopët që rikarikohen 
nëpërmjet një kablloje me tela, me 
një furnizim me energji deri në 100 
vat, do të duhet të pajiset me një portë 
USB Tip-C.

Të gjitha pajisjet që mbështesin 
karikimin e shpejtë tani do të kenë të 
njëjtën shpejtësi karikimi, duke i lejuar 

Pajisjet e reja celulare në tregun e 
BE-së do të duhet të përfshijnë një 

portë karikimi USB-C deri 
në fund të vitit 2024 © Pheelings-

Media / Adobe Stock

Webb-i kap pamjen 
më të qartë në dekada 
të unazave të Neptunit 

Teleskopi Hapësinor i NASA-s, “James Webb”, tregon 
aftësitë e tij për të fotografuar nga afër, me imazhin e 
tij të parë të Neptunit. Jo vetëm që Webb-i ka kapur 
pamjen më të qartë të unazave të këtij planeti të largët 

në më shumë se 30 vjet, por kamerat e tij zbulojnë gjigantin e 
akullit në një dritë krejtësisht të re.

Më e habitshme në imazhin e ri të Webb-it është pamja e qartë 
e unazave të planetit, disa prej të cilave nuk janë 
zbuluar që kur “Voyager 2” i NASA-s u bë anija e 
parë kozmike që vëzhgoi Neptunin gjatë fluturimit 
të tij në 1989. Përveç disa unazave të ngushta dhe 
të ndritshme, Imazhi i Webb-it tregon qartë brezat 
më të zbehtë të pluhurit të Neptunit.

“Kanë kaluar tre dekada që kur i pamë për herë 
të fundit këto unaza të zbehta, të pluhurosura dhe 
kjo është hera e parë që i kemi parë ato në infra të 
kuqe”, - vëren Heidi Hammel, një eksperte e siste-
mit për Neptunin dhe shkencëtare ndërdisiplinore 
për Webb-in. Cilësia jashtëzakonisht e qëndrueshme 
dhe e saktë e imazhit të Webb-it lejon që këto unaza 
shumë të zbehta të zbulohen aq afër Neptunit.

Neptuni ka magjepsur studiuesit që nga zbulimi 
i tij në 1846. I vendosur 30 herë më larg nga Dielli 
se Toka, Neptuni rrotullohet në rajonin e largët dhe 
të errët të sistemit të jashtëm diellor. Në atë distancë 
ekstreme, Dielli është aq i vogël dhe i zbehtë sa 
mesdita në Neptun është e ngjashme me një muzg 
të zbehtë në Tokë.

Ky planet karakterizohet si një gjigant akulli për 
shkak të përbërjes kimike të brendshme të tij. Kra-
hasuar me gjigantët e gazit, Jupiterin dhe Saturnin, 
Neptuni është shumë më i pasur me elementë më të 
rëndë se hidrogjeni dhe heliumi. Kjo është lehtësisht 
e dukshme në pamjen blu të nënshkrimit të Neptunit në imazhet 
e teleskopit hapësinor “Hubble” në gjatësi vale të dukshme, të 
shkaktuara nga sasi të vogla metani të gaztë.

Në mënyrë më delikate, një vijë e hollë shkëlqimi që rrethon 
ekuatorin e planetit mund të jetë një nënshkrim vizual i qarku-
llimit atmosferik global që fuqizon erërat dhe stuhitë e Neptunit. 
Atmosfera zbret dhe ngrohet në ekuator, dhe kështu shkëlqen në 
gjatësi vale infra të kuqe më shumë se gazrat përreth, më të ftohtë. 

Orbita 164-vjeçare e Neptunit do të thotë se poli i tij verior, në 
krye të këtij imazhi, është thjesht jashtë pamjes së astronomëve, 
por imazhet e Webb-it lënë të kuptohet për një shkëlqim intrigues 
në atë zonë. Një vorbull e njohur më parë në polin jugor është 
e dukshme në pamjen e Webb-it, por për herë të parë Webb-i 
ka zbuluar një brez të vazhdueshëm resh me gjerësi të lartë që e 
rrethojnë atë.

Webb-i kapi gjithashtu shtatë nga 14 hënat e njohura të Nep-
tunit. Dominimi i këtij portreti të Ueb-it të Neptunit është një pikë 
shumë e ndritshme drite që ka tiparet e difraksionit që shihen në 
shumë prej imazheve të Uebit, por ky nuk është një yll. Përkun-
drazi, kjo është hëna e madhe dhe e pazakontë e Neptunit, Tritoni.

I mbuluar me një shkëlqim të ngrirë të azotit të kondensuar, 
Triton reflekton mesatarisht 70 për qind të dritës së diellit që e 
godet atë. Ai e tejkalon Neptunin në këtë imazh, sepse atmosfera 

e planetit është errësuar nga 
thithja e metanit në këto gjatësi 
vale infra të kuqe afër. Tritoni 
rrotullohet rreth Neptunit në një 
orbitë të pazakontë të prapamb-
etur (retrograde), duke i bërë 
astronomët të spekulojnë se kjo 
hënë ishte fillimisht një objekt i 
rripit “Kuiper” që u kap gravi-
tacioni nga Neptuni. Studime 
shtesë të Webb-it të Tritonit dhe 
Neptunit janë planifikuar në vitin 
e ardhshëm.

Teleskopi Hapësinor “James 
Webb” është observatori kryesor 
i shkencës hapësinore në botë. 
Webb-i do të zgjidhë misteret 
në sistemin tonë diellor, do të 
shikojë përtej botëve të largëta 
rreth yjeve të tjerë dhe do të 
hetojë strukturat dhe origjinën 
misterioze të universit tonë dhe 
vendin tonë në të. Webb-i është 
një program ndërkombëtar i udhë-
hequr nga NASA me partnerët e 
saj, ESA (Agjencia Europiane e 
Hapësirës) dhe Agjencia Kanadeze 
e Hapësirës.

Akulli veror i detit të Arktikut, regjistroi shtrirjen më të ulët 
Sipas vëzhgimeve satelitore, 

akulli i detit Arktik arriti shtrirjen 
e tij minimale vjetore më 18 shta-
tor 2022. Mbulesa e akullit u tkurr 
në një sipërfaqe prej 4.67 milionë 
kilometra katrorë (1.80 milionë 
milje katrorë) këtë vit, afërsisht 
1.55 milionë kilometra katrorë 
(598 000 milje katrorë) nën mini-
mumin mesatar të 1981-2010 prej 
6.22 milion kilometra katrorë (2.40 
milion milje katrore).

Shtrirja e akullit veror në 
dhe rreth Oqeanit Arktik ka rënë 
ndjeshëm që kur satelitët filluan 
ta masin atë vazhdimisht në vitin 
1978. 16 vitet e fundit (2007 deri 
në 2022) kanë qenë 16 nivelet 
minimale më të ulëta, me 2022 që 

Shpërndara të NASA-s.
“Ky vit shënon një vazhdimësi të 

mbulesës shumë të reduktuar të aku-
llit të detit që nga vitet 1980”, - tha 
Walt Meier, një studiues i akullit të 
detit në Qendrën Kombëtare të të 
Dhënave të Dëborës dhe Akullit. 
“Kjo nuk është diçka që është ndry-
shime të rastësishme apo rastësi. Ai 
përfaqëson një ndryshim thelbësor 
në mbulesën e akullit në përgjigje të 
temperaturave të ngrohjes.”

Çdo vit, akulli i detit Arktik 
shkrihet gjatë muajve më të ngrohtë 
të pranverës dhe verës dhe zakonisht 
arrin masën minimale në shtator. 
Ndërsa moti më i freskët dhe errësira 
e dimrit vendoset, akulli do të rritet 
përsëri dhe do të arrijë shtrirjen 

maksimale rreth marsit.
Shtrirja e akullit të detit 

përkufizohet si zona totale në të 
cilën përqendrimi i akullit është 
të paktën 15%. Ky vizualizim, i 
krijuar në Qendrën e Fluturimeve 
Hapësinore të NASA-s Goddard 
në Greenbelt, Maryland, tregon 
luhatjet në shtrirjen e akullit të 
detit Arktik nga marsi deri në 
shtator 2022. Harta bazohet në të 
dhënat e marra nga instrumenti 
Advanced Microwave Scan-
ning Radiometer 2 (AMSR2) 
në Japoninë Aerospace Sateliti i 
Misionit të Vëzhgimit të Ndry-
shimeve Globale të Agjencisë 
së Eksplorimi 1st-Water “SHI-
ZUKU” (GCOM-W1).

Çfarë shohim në imazhin e fundit të Webb-it, të gjigantit të akullit, Neptun? “Webb-i” kapi shtatë nga 14 hënat e njohura të 
Neptunit: Galatea, Naiad, Thalassa, Despina, Proteus, Larissa dhe Triton. Hëna e madhe dhe e pazakontë e Neptunit, Triton, mbizotëron 
këtë portret të Webb-it të Neptunit si një pikë shumë e ndritshme drite që ka tiparet e difraksionit që shihen në shumë prej imazheve të Webb-it.
Burimi: NASA, ESA, CSA, STScI

lidh 2017 dhe 2018 për vendin e 10-
të më të ulët, prej vite vëzhgimesh. 
Rekordi satelitor mbahet nga Qendra 

Kombëtare e të Dhënave për Borën 
dhe Akullin (NSIDC), e cila pret një 
nga Qendrat e Arkivave Aktive të 

Burimi: NASA, ESA, CSA, STScI
Kamera për afër me infra të kuqe (NIRCam) e Webb-it kap objekte në intervalin infra të kuqe afër nga 0,6 
deri në 5 mikron, kështu që Neptuni nuk duket blu në Webb. Në fakt, gazi i metanit thith aq fort dritën e kuqe 
dhe infra të kuqe, saqë planeti është mjaft i errët në këto gjatësi vale afër valëve infra të kuqe, përveç rasteve 
kur retë në lartësi të mëdha janë të pranishme. Retë e tilla me akull metan janë të dukshme si vija dhe pika të 
ndritshme, të cilat reflektojnë dritën e diellit përpara se të përthithet nga gazi metan. Imazhet nga observatorë 
të tjerë, duke përfshirë teleskopin hapësinor “Hubble” dhe W.M. Observatori “Keck”, kanë regjistruar këto 
karakteristika të reve që evoluojnë me shpejtësi gjatë viteve.

Me emetimin e pullës së parë postare shqiptare u kon-
solidua dhe shërbimi postar, me identitet shqiptar, e 
cila ka qenë kurdoherë pjesë shprehëse e identitetit tonë 
kombëtar. Vetë udha e gjatë dhe e bukur e pullës është 

një pasuri e vyer e jona. Si pasqyrë adekuate e historisë së popu-
llit shqiptar, ajo ka pasur përherë fytyrën e saj të papërsëritshme, 
portretin e vet autentik. Ky portret filloi të skicohej menjëherë pas 
Shpalljes së Pavarësisë, më 28 nëntor 1912. Fillimisht, me krijimin 
e shtetit të pavarur shqiptar, për vetë rrethanat në të cilat ndodhej 
administrata e Qeverisë së Ismail Qemalit, vazhduan të ekzistojnë 
postat osmane. Madje ishin po ata nëpunës, që deri në maj 1913, 
përdorën vulat dhe pullat turke.

Gjërat hynë në normalitet duke filluar nga 5 maji i vitit 1913, kur 
u emetua dhe u vu në qarkullim pulla e parë kombëtare shqiptare. 
Qeveria e Ismail Qemalit, duke pasur në përbërje të saj si ministër 
të Postave intelektualin e njohur Lef Nosin, i kushtoi vëmendje të 
veçantë veprimtarisë postare përgjithësisht dhe emetimit të pullave. 
Vetëm në pak muaj të ekzistencës së saj, më 7 korrik 1913, Qeveria 
e Përkohshme e Vlorës bëri kërkesë për anëtarësim në Bashkimin 
Postar të Përbotshëm, realizimi i së cilës zgjati më shumë se tetë vjet. 
Pikërisht në tetor të vitit 1922, Shqipëria u bë anëtare e UPU-së.

Po kështu, nisur nga nevojat e mëdha për pulla postare në fillimet 
e shtetit shqiptar, Ministria e Postave bëri zgjidhje shumë efektive 
e praktike. Brenda një periudhe tetë mujore, mars-dhjetor 1913, u 
emetuan gjashtë emisione pullash.

Pulla e parë, u realizua afro gjashtë muaj pas shpalljes së pa-
varësisë. Ajo nuk ishte e zakonshme, siç janë pullat aktualisht, por 
kishte formën e një vule në ngjyrë të zezë, me të cilën u shtypën 
gjithsej 2232 zarfe. Kjo pullë-vulë në zarfe me ngjyra të ndryshme, 
kushtonte 1 grosh dhe u nxor në shitje në 11 qytete ku funksiononin 
zyrat postare të ngritura gjatë pushtimit osman. Ajo u vu në qarkullim 
më 5 maj 1913. Karakteristikë ishte edhe prerja e vulës nga zarfet 
origjinale dhe vendosja e qarkullimi mbi zarfe të tjerë, praktikë e 
njohur dhe e përligjur nga Ministria e Postave.

E ngjashme me të parën ishte edhe e dyta, ndonëse disi më e 
përsosur. Përsëri kemi të bëjmë me një pullë-vulë të vetme, me 
formë të rrumbullakët, me dy rrathë koncentrikë brenda të cilëve 
është shkruar: “Postat e Qeverries së Përkohëshme të Shqipënies”. 
Çmimi i saj nuk shkruhet në pullë, por dihet që ka qenë gjithashtu 
1 grosh. Kjo pullë qarkulloi në periudhën maj-nëntor 1913. Përveç 
se e shtypur mbi zarf (2442 copë), kjo pullë u shtyp edhe në fletë 
të bardha (800 copë). Ajo qarkulloi e prerë me makinë qepëse dhe 
e ngjitur rishtas mbi zarf. Vula e dytë në disa raste u falsifikua nga 
spekulantë të ndryshëm.

Tejet interesant, madje si një nga më të larmishmit në historinë 
e filatelisë sonë është pulla e tretë. Jo rastësisht ajo është ndër më të 
kërkuarit nga filatelistët. Ky emision u përdor në zyrat e postës nga 
16 qershori deri më 20 tetor 1913. Për të Posta Shqiptare shfrytëzoi 
një sasi të konsiderueshme pullash të administratës pushtuese os-
mane të viteve 1909-1910 (gjithsej 39 800 pulla), të cilat kishin 
mbetur pa u përdorur. Mbi to, nëpërmjet një vule dore prej bakri, 
u vendos mbishshtypja: një shqiponjë dykrerëshe dhe nën të fjala 
“Shqipënia”. Vlerat e tyre variojnë nga 2 para deri në 50 piastra, 
kurse tirazhet nga 16 copë (50 piastër) deri në 11607 copë (tirazhi 
më i lartë i vlerës 20 para).

Veç tirazhit shumë të ulët, sidomos për disa nga vlerat, rrallësia 
e këtyre pullave lidhet edhe me ngjyrat e ndryshme të mbishshtypjes: 
e zeza (ngjyrë dominuese), e kaltra, e kuqja, tulla dhe vjollca. Kjo 
pullë e parë e gomuar, për vetë kushtet e kohës kur u vu në qarkullim, 
ka edhe mjaft gabime, sidomos rastet e mbishshtypjes mbrapsht, të 
cilat kërkohen shumë nga filatelistë të vendit e të huaj.

Si në të gjitha shtetet e tjera edhe në Shqipëri filatelia ka qenë 
pjesë e kulturës dhe e lidhur ngushtësisht me historinë. Këtë e 
dëshmon më së miri edhe periudha midis dy luftërave botërore. 
Kjo periudhë pasqyrohet në filateli me veçoritë e saj specifike. 
Ndër to mund të përmendim p.sh., numrin e paktë të emisioneve 
të emetuara në vitet 1914-1919, pra gjatë Luftës së Parë Botërore. 
Ato kanë qenë kryesisht emisione pullash lokale si në Shkodër, 
Korçë, Berat, Vlorë, Gjirokastër, Tepelenë, Himarë, Elbasan etj. 
Larmi emisionesh emetuan edhe fuqitë ndërluftuese të Luftës së Parë 
Botërore që pushtuan Shqipërinë. Këto pulla qarkulluan së bashku me 
vulat datare që mbajnë shkrime në gjuhët e këtyre fuqive pushtuese.

Jo rastësisht, por nisur nga kuriozitetet e shumta, po veçojmë 
nga kjo periudhë historinë postare dhe emetimin e pullave nga Qe-
veria e Përkohshme e Durrësit, e kryesuar nga Esat Pashë Toptani.

Pas largimit të Princ Vidit, duke filluar nga 2 tetori 1914, Esat 
Pasha formoi Qeverinë e Përkohshme të Durrësit. Në këtë kohë 
zyrat postare ishin të mbyllura, shërbimin postar e kryenin postat e 
Levantit austriak dhe atij italian. Kjo situatë e detyroi Esat Pashën 
që më 9 janar 1915 të hapë zyrat postare në Durrës, Elbasan, 
Shijak, Lezhë, Kavajë. Fillimisht u përdorën pullat me portretin 
e Skënderbeut, me vlefta në qindra dhe në para e grosh, të cilat 
u gjetën në postën e Durrësit. Ato u mbishshtypën me myhyrin e 
Esat Pashës. Pulla përbëhet nga 9 vlefta si pulla postare, 5 vlefta 
si pulla taksë, me një mbishshtypje “T” dhe dy kartë-postare të 
thjeshta 5 dhe 10 para.

Sigurisht kjo sasi pullash nuk i plotësonte kërkesat për një kohë 
të gjatë. Prandaj Qeveria e Esat Pashës vendosi të vinte në qarkullim 
dy pullat, “Tarabosh”, të porositur qysh në vitin 1913 nga Pleqësia 
e Shqipërisë së Mesme. Ishin gjithsej 12 vlefta, nga të cilat 7 të 
formatit 27×30 mm dhe 5 të formatit 27×34 mm. Këto pulla, që 
gjithashtu kanë si mbishshtypje një myhyr të rrumbullakët me germa 
arabe, u përdorën, duke filluar nga 10 shkurti 1915 në Shqipërinë 
e Mesme, madje edhe në Berat e Skrapar.

Pas këtyre pullave, do të duhej të vinte viti 1919 që të dilnin në 

Pulla postare, simbol i historisë, 
traditës dhe zhvillimit të një vendi

dritë disa emisione të tjera interesante: Zarfi me “Zyra e Financavet 
n’Elbasan”, me tirazh 500 kopje, që u vu në qarkullim gjatë muajit 
janar 1919, emisionet lokale të Shkodrës me mbishshtypje të pullave 
fiskale të administratës austro-hungareze, që ishin gjendje në zyrat 
e financës në Shkodër, si dhe pulla 1 grosh e emisionit të vitit 1919 
me mbishshtypjen “SHKODER 1919” në formë ovale.

Në periudhën që vijon ka vite të tëra si ato 1921, 1926, 1932, 
1935, 1936, kur nuk u emetua asnjë pullë. Gjithashtu, krahas 
numrit të paktë të emisioneve, karakteristikë është edhe ngushtësia 
tematike. Zotëruese mbetet tema politike. Në vijim të një tradite 
edhe të vendeve të tjera, në pulla filloi të dukej përherë e më shumë 
portreti i mbretit, Ahmet Zogut, (në periudhën deri në 1939 shumica 
e pullave janë me fytyrën e tij), ndërsa gjatë pushtimit italian spikat 
shpesh fytyra e Viktor Emanuelit III. Me interes të veçantë dhe që 
e kapërcenin disi këtë ngushtësi tematike, ishin pullat ajrore. Duke 
pasur të fiksuar figurën e avionit, ato tregonin se i shërbenin postës 
ajrore, çka përligjte edhe tarifën e lartë që kishin.

Pra filatelia shqiptare e periudhës 1913-1944, është mjaft in-
teresante. Këtu mund të përmenden jo pak pulla që janë bërë tejet 
të rralla: zarfet me vulë ari të pullave me fytyrën e Skënderbeut, 
zarfi me vulën e Zyrës së Financave të Elbasanit, zarfi me vulën e 
Tepelenës, zarfi me vulën e Beratit, emisioni gotik me mbishtypjen 
“Mbr. Shqiptare”, pullat e Komisionit të Kontrollit Provizor të 
Korçës, emisioni i 19 marsit 1915 kushtuar ngritjes së flamurit në 
fortesën e Shkodrës, ato të pushtimit grek, italian dhe gjerman, 
sidomos emisioni i 14 shtatorit 1943, që spikat veçanërisht për 
shumëllojshmërinë e gabimeve etj.

Pulla e “14 shtatorit 1943” përkon me datën e mbajtjes së 
mbledhjes së Asamblesë Kushtetuese, që përligji shtetin kuisling 
shqiptar. Seria përbëhet nga 14 pulla të viteve 1939-1940, nga të 
cilat 13 vlefta ordinere dhe 1 ekspres, të mbishtypura me “14 shta-
tor 1943”. Ajo u vu në qarkullim më 18 shtator 1943 në postën e 
Tiranës, por pa kaluar dy ditë u urdhërua bllokimi i saj, pasi ishin 
konstatuar rreth 23 gabime në mbishtypje në 153 vlefta. Si e tillë 
është pranuar data 23 tetor 1943, e miratuar kjo edhe nga UPU-ja, 
që është njëherësh edhe dita kur në sportelin e postës së Tiranës 
emisioni ridoli në shitje.

Një tablo tërheqëse paraqet për filatelinë edhe periudha pas 
çlirimit të Shqipërisë dhe deri në vitet 90 të shekullit XX. Ajo 
shquhet sidomos për bollëk pullash (mesatarisht 10 emisione në 
vit), për tematikë më të larmishme se më parë, për një raport deri 
diku të drejtë midis tematikës kombëtare e asaj të huaj, për pamje të 
shumta në çdo emision etj. Përgjithësisht pullat janë të politizuara 
e të ideologjizuara. Ka emisione të përsëritur çdo pesë vjet për 
ngjarje të caktuara përkujtimore historike, siç ka dhe tirazhe 
shumë të mëdha. Një sy i vëmendshëm nuk e ka të vështirë të 
dallojë se në këtë periudhë është pasuruar tematika me emisione 
nga flora dhe fauna, nga sporti, nga arti (pulla me pamje veprash 
arti në pikturë e skulpturë), nga arkeologjia etj. Por gjithashtu 
është fakt se ka fare pak Zarfe FDC dhe Kartëpostale zyrtare.

Pas mbishtypjeve të bëra në fund të vitit 1944 dhe në fillim 
e në vazhdim të vitit 1945, më 28 nëntor 1945, administrata e 
Postës hodhi në qarkullim një emision me tri pamje e gjashtë 
vlefta, me ngjyra të ndryshme me mbishkrimin “Qeveria De-
mokratike e Shqipërisë”. Më vonë këtij emisioni iu bënë katër 
mbishtypje radhazi. Mbishtypja e parë mban datën 10 janar 1946, 
e dyta 1 korrik 1946, e treta 26 korrik 1946 dhe e katërta 22 
shkurt 1948. Këto emisione do të pasoheshin nga mjaft të tjerë që 
do t’i kushtoheshin ngjarjeve të caktuara të historisë së popullit 
tonë apo përvjetorëve të figurave të shquara, ndërtimit të heku-
rudhave të para, fluturimeve në kozmos, lojërave olimpike etj.

Deri në vitin 1957 pullat shtypeshin jashtë Shqipërisë. Pas 
këtij viti ato u shtypën në shtypshkronjat tona. Është rasti këtu 
të kujtojmë me respekt dhe t’u shprehim mirënjohjen tipografëve 
të parë të pullave shqiptare të specializuar në Gjermani, Sadik 
Dinga dhe Sulejman Maci.

Në dhjetëvjeçarin e fundit, duke filluar pas vitit 1990, pra 
me proceset demokratike, krahas oscilacioneve të kuptueshme të 
viteve të para të tranzicionit ‘91, ‘92, ‘93, janë bërë përpjekje 
serioze nga Komisioni Shtetëror i Pullës dhe Drejtoria e Postës 
Shqiptare për mënjanimin e politizimit të pullave, cilësia e botimit 
të tyre është më e mirë, pasi janë shtypur në Zvicër e Greqi. Po 
ashtu, përgjithësisht janë mbajtur tregues optimalë për tirazhet 
e pullave, nisur nga nevojat e afrankimit dhe të koleksionimit të 
tyre. Karakteristikë e kësaj periudhe është edhe fakti se thuajse 
çdo emision i emetuar shoqërohet me Zarfin FDC, të vulosur 
me vulë speciale.

Një element i ri është ideimi dhe prodhimi i libërthit filatelik 
për emisioni “Emblemat Shqiptare”, e cila përmban katër seri 
pullash me sqarimet përkatëse për çdo emblemë të paraqitur. 
Përmirësime të dukshme ka pasur dhe mënyra e kompozimit në 
forma të reja më të paraqitshme dhe praktike të emisioneve të 
pullave Shqiptare. 

Figurat e shquara kombëtare kanë zënë një vend të rëndë-
sishëm duke përkujtuar atdhetarë, shkrimtarë, klerikë, politikanë, 
artistë, sportistë, etj. Emisionet “Flora” dhe “Fauna” e vendit 
tonë janë të pranishme në tematikat e viteve të fundit dhe janë 

paraqitur mjaft bukur nga piktorët tanë. I njëjti përkushtim është 
treguar dhe për evenimentet, aktivitetet dhe figurat e shquara 
ndërkombëtare ku një vend të rëndësishëm zë cikli i emisionit 
“Europa”.

Me shumë vlerë historike dhe bashkëpunimi është pulla e 
përbashkët Shqipëri-Kosovë-Maqedoni, dedikuar 100-vjetorit të 
lindjes së Nënë Terezës.

Gjatë këtyre viteve ka pasur një zhvillim të mëtejshëm të 
teknologjisë për prodhimin e pullës dhe rritjen e kualitetit të saj.

Në vitin 2012 u emetuan shumë emisione të rëndësishme, 
siç ishin “100-vjet 
pavarësi (Logo)”, 
“ 1 0 0 - v j e t o r i 
i  s h p a l l j e s  s ë 
p a v a r ë s i s ë ” , 
1 0 0 - v j e t o r i  i 
u sh t r i s ë  shq ip -
tare”, 100-vjetori 
i Post-Telegraf-
T e l e f o n a v e ” , 
kë to pul la  janë 
gu r ë t  e  100 - t ë 
kilometrik i his-
torisë së kombit 
tonë.  Gj i thash-
tu në kuadrin e 
bashkëpunimit u 
realizua një karnet i përbashkët Shqipëri-Kosovë-Maqedoni me 
rastin e 100-vjetorit të shpalljes së pavarësisë.

Në kuadër të festimeve të 100-vjetorit të pavarësisë, Am-
basada e Republikës së Shqipërisë në Britaninë e Madhe në 
bashkëpunim me Postën Shqiptare organizuan ekspozitën me 
pullat postare.

GJENERAL ET’HEM GJINUSHI, 
EMËR I SHQUAR I USHTRISË SHQIPTARE

Rrugëtimi jetësor i Et’hem Gji-
nushit është rruga e një atdhetari 
dhe patrioti të ndershëm që zemra 
e tij pulsoi me zemrën e kombit. 

Kontribuuesit e ngritjes së Ushtrisë Pop-
ullore janë të shumtë, por një ndër bijtë 
e denjë të Tepelenës që rrezatoi mençuri 
dhe që punoi denjësisht në ushtrinë e re 
të sapo ngritur të pasçlirimit ishte biri i 
Hormovës historike Et’hem Gjinushi. Iu 
besuan detyra nga më të përgjegjshmet 
dhe më delikatet pas çlirimit të vendit. 
Pas çlirimit për një javë, në dhjetor 1944, 
Br24S së bashku me Br27S të Shkodrës, 
marshoi drejt Ulqinit dhe Tivarit dhe më 
tej veproi në Shkodër, Malësi të Madhe, 
Kukës e Shijak, ku u shpërnda në maj 
1945. Megjithatë Et’hem Gjinushit si 
kuadër politik i formacioneve partizane 
nga më të voglat deri në formacionet më 
të mëdha i takoi që të shërbente në qytetin 
dhe rrethinat e Kukësit. Et’hem Gjinushit i 
takoi të kryente detyra fillimisht në veri të 
vendit dhe pikërisht në Kukës në organet 
e pushtetit të ri popullor nacionalçlirimtar 
të sapodalë nga lufta. Ai eci me kujdes në 
shtigjet plot të papritura të ringritjes ushta-
rake por edhe të ringritjes së shtetit. Në ato 
situata dhe shpesh me tensione dhe “punës 
si në rrethim”, për të çarë bllokadën, në një 
situatë kur mbrojtja ishte detyrë mbi detyrat 
si dhe kontrolli punëtor-fshatar-ushtar, 
ndonjëherë bëhej edhe rrezik për figura të 
mëdha edhe pjesëmarrëse në luftë, kujdesi 
dhe vëmendja, mençuria e përparimit në 
gradë, në mbajtjen me dinjitet të punës 
ishte e vështirë. Qëndrimi i drejtë dhe 
konsekuent me ndershmëri dhe pastërti 
në punë bëri që si elitë e lartë ushtarake ti 
shpëtonte “fshesës së hekurt” që fshiu dhe 
dënoi mbi 400 ushtarakë madhorë dhe jo 
vetëm, me akuza të ndryshme. Ruajtja e 
ekuilibrave dhe qëndrueshmëria ishte mjaft 
delikate kur po dënohej gjithë elita dre-
jtuese e Ushtrisë. Dhe kjo është një meritë 
për të mbijetuar edhe përtej padrejtësive 
dhe skutave ku përgatitej goditja e madhe 
ndaj ushtarakëve më elitarë të ushtrisë. Por 
nuhatja dhe veprimi i mençur i Gjeneral 
Et’hem Gjinushit bëri që të shërbente vitet 
e fundit të karrierës ushtarake në  vitet 
1975-1978 në detyrën e Shefit të Sektorit 
Ushtarak në Ministrinë e Ndërtimit.

Shqipëria dhe ushtria 
shqiptare e pasluftës
Shqipëria mundi që gjatë LIIB të 

ngrinte një Ushtri partizane Antifashiste 
Vullnetare Nacionalçlirimtare me 24 
Brigada, 8 divizione dhe 3 korparmata, 
afërsisht me 45 000 luftëtarë dhe kon-
siderohet më e suksesshmja e ushtrive 
të pas 1912-s. Shqipëria ishte ndër më të 
goditurat nga pasojat e pushtimit, sikurse 
ishin pasojat e Luftës së Dytë Botërore, të 
cilat ishin fatale për njerëzimin, ku rreth 62 
milion njerëz humbën jetën, ekuivalentja 
me 2.5% e popullsisë së gjithë planetit. Në 
nëntor 1944, bashkë me forcat territoriale, 
ajo arriti deri 70 000 vetë, një shifër për-
faqësonte 7 % të popullsisë së vendit, ku 
edhe kuadri drejtues doli nga zjarri i luftës 
partizane. Por nevoja e riorganizimit lindi 
menjëherë pas çlirimit të vendit. Procesi 
i reduktimit dhe riorganizimit ushtarak 
zgjati shtatë muaj dhe përfundoi më 9 
korrik 1945, kur u emërtua nga UNÇSH 
në “Ushtria Kombëtare” me 40 000 vetë, 
ndërsa në dhjetor të atij viti në 35 000; 
më 1948 numri zbriti në 27 000 ushtarakë 
aktivë, tashmë si ushtri e kohës së paqes. 
Në kohën e krijimit të Ushtrisë Kombëtare 
shqiptare në korrik 1945, Et’hem Gjinushi 
vijonte të shërbente në Kukës. Shërbimi 
në ushtri në ato kohë ishte më shumë se 
mision  dhe një detyrë e rëndësishme, që 
besimi dhe forca e entuziazmi i ringritjes së 
shtetit ishte në shkallën më të lartë në pikë-
pamje të mobilizimit mbar popullor. Duhet 
thënë se strukturat drejtuese në vitet 1945 
deri më 1948 kishin edhe “këshilltarët” 
jugosllavë që “udhëzonin” për ngritjen 
dhe stërvitjen e formacioneve ushtarake 
shqiptare. Viti 1959 është viti kur nga të 
gjitha strukturat politike u përzgjodhën disa 
ushtarakë nga më të mençurit e kohës dhe 
që ishin premtues për të kryer studimet në 

një ndër akademitë më prestigjioze politike 
të kohës sikurse ishte Akademia politike 
“Lenin”. Ishte koha kur “dashuria” 
shqiptare-sovjetike u rrit së tepërmi dhe 
bijtë e Shqipërisë u arsimuan në shkollat 
më prestigjioze të ish-Bashkimit Sovjetik, 
meqenëse në atë kohë bënim pjesë në 
një kamp të përbashkët me “Traktatin e 
Varshavës”, që u themelua më 14.5.1955 
në Varshavë nga 8 shtetet europiane: 
Shqipëri, Hungari, RD Gjermane, Po-
loni, Çekosllovaki, Rumani, Bullgari dhe 
Bashkimi Sovjetik (aktualisht tetë shtete në 
NATO). Ushtria shqiptare u rrit bashkë me 
kuadrot e saj drejtues, të cilët duhet thënë 
se nga viti 1948 deri më 1961 studiuan 
masivisht në shkollat ushtarake sovjetike. 
Kjo bëri që ushtria të pajisej me armatim 
e teknikë sovjetike: krijoi aviacionin më 
1951 dhe më tej armën e Kimisë, shërbimin 
e Komunikimit, Zbulimin, FD, tanket, 
artilerinë, transportin ushtarak, logjistikën 
dhe disa shërbime të tjera që u riorganizuan 
plotësisht edhe si rezultat që Shqipëria 
ishte anëtare e Traktatit të Varshavës nga 
viti 1955 deri 1961, ndërkohë që më 1968 
Shqipëria e denoncoi këtë traktat kur tanket 
ruse shkelën Pragën. Kthimi nga studimet 
si dhe emërimi në detyra të larta i Et’hem 
Gjinushit, bëri që ushtria shqiptare të kishte 
një kuadër të denjë për detyra nga më të 
lartat në dispozicion, për aftësi politike dhe 
ushtarake, për kurajë dhe ndershmëri e 
profesionalizëm në punë. Detyrat e kryera 
në vitet 1954-1956, shef në Drejtorinë 
Politike; 1956-1962, shef i Drejtorisë së 
Kuadrit në MM; 1962-1966 zëvendës-
komandant për punën politike të Koman-
dën e Flotës luftarake detare;1966-1967, 
komisar i Komandës së Njësive rezervë 
të ushtrisë; 1967-1972, komisar i Aka-
demisë së Mbrojtjes (Akademia e Shtabit 
të Përgjithshëm “Mehmet Shehu”; 
1972-1975, inspektor i Përgjithshëm 
në Ministrinë e Mbrojtjes; 1975-1978, 
shef i Sektorit Ushtarak në Ministrinë 
e Ndërtimit, flasin shumë dhe qartë për 
një kuadër të përgatitur dhe që ka ditur 
të ecë drejt në rrugën e profesionalizmit 

shumë delikate që lidhej me fortifikimin 
e vendit, sepse çdo ndërmarrje ndërtimi 
dhe jo vetëm, kooperativë dhe ndërmarrje 
bujqësore në Shqipëri kishte plan të posa-
çëm për fortifikimin. Duke u marrë me 
fortifikimin, në një sektor që Ministria e 
Ndërtimit kishte jo pak përgjegjësi Et’hem 
Gjinushit iu desh të merrej me zbatuesh-
mërinë e vendimit të Këshillit të Mbrojtjes 
nr.13, datë 4 Dhjetor 1974, në të cilin ishte 
parashikuar të ndërtoheshin gjithsej 201.175 
QZP. Et’hem Gjinushi shkëlqeu edhe në 
drejtim të organizimit dhe të drejtimit të 
punëve në të gjithë sektorët ku punoi veça-
nërisht në formatin politik, edhe atëherë 
kur Ushtria Popullore, e gjendur me dhe pa 
aleatë edhe atëherë kur numerikisht shkoi 
në përmasa deri në të papërballueshme nga 
shteti, në mbi 61 000 forca aktive, 260 000 
rezerviste dhe një numër i madh i Forcave 
Vullnetare. Ato u riorganizuan disa herë 
në njësi të përmasave dhe formave por dhe 
jo eficente. Në fund të jetës së tij ndryshi-
met strukturore që po përgatiteshin për të 
shkuar në 22 divizione me 3 fronte, bazuar 
në konceptin e mbrojtjes pëllëmbë për pë-
llëmbë dhe që ushtria ishte shpërndarë në 
2 200 pika hapjeje, një dalje masive jashtë 
kazermave, bënë që ekonomia e shtetit të 
harxhonte shumë energji për ushtrinë jo 
eficente dhe jo efikase, duke bërë edhe 
gabime në ristrukturime e riorganizime 
masive. Por stërvitja dhe gatishmëria edhe 
në ato kushte mbahej si të thuash me shpirt 
nëpër dhëmbë. E megjithatë ajo plejadë e 
madhe dhe ajo makineri e madhe ushtarake 
në periudhën gjysmëshekullore të veprimit 
e kreu misionin e saj, duke mos lejuar që 
të preket toka shqiptare në hapësirën ad-
ministrative të saj dhe kontribuues në këtë 
pikë padyshim ishte edhe një ndër bijtë më 
të mirë të Tepelenës, gjenerali i shquar 
Et’hem Gjinushi. Idealet për ruajtjen e 
truallit arbëror sot janë ridimensionuar 
sepse Shqipëria është në një bllok tjetër, e 
më jetëgjati i sigurisë ndërkombëtare, në 
NATO, dhe synon anëtarësim në BE, nga 
ana tjetër në këto tre dekadat e fundit është 
realizuar rritja e shkallës së ndërvepruesh-
mërisë me partnerë strategjikë ndërkom-
bëtarë. Brezi i gjeneral Et’hem Gjinushit 
e deshi me shpirt Shqipërinë dhe punoi me 
mish e shpirt për prosperitetin e saj. Kohët 
ndryshuan. Brezat ia përcjellin njeri-tjetrit 
dhe për kontributin që Et’hem Gjinushi, 
që gjatë luftës, por dhe për periudhën e 
ngritjes dhe forcimit të ushtrisë shqiptare, 
nderohet dhe respektohet për vlerat dhe 
meritat si dhe për shërbimin plot dinjitet 
dhe krenari në formacionet ushtarake në 
sektorët që e ka kërkuar detyra. Prandaj 
edhe nderimi dhe respektimi është plotë-
sisht i ligjshëm. Kështu do të kujtohet 
përherë për atë çfarë i dha Atdheut në 
situatat më kritike të tij si në kohë pushtimi 
edhe në kohë të ngritjes dhe forcimit të 
Ushtrisë shqiptare sipas parametrave më 
cilësorë të kohës.

Jeta biografike 
e një atdhetari të denjë 
Et’hem Zenel Gjinushi, gjeneralmajor, 

ishte lindur më 15 gusht 1922 në Hormovë 
të Tepelenës. Ai ka qenë ushtarak i shquar, 
pjesëmarrës me armë në dorë gjatë Luftës 
Antifashiste Nacionalçlirimtare. Arsimin 
e fillon në vendlindje, ndërsa studimet 
në Shkollën e Mesme në Vlorë, që e 
ndërpreu për arsye ekonomike. Në fillim 
punoi punëtor mirëmbajtjeje në rrugën 
Tepelenë-Gjirokastër dhe më vonë 
në qytetin e Vlorës bashkë me Perlat 
Rexhepin. U pranua anëtar i PKSH-së, 
që prej dhjetorit 1941, u aktivizua në 

njësitin gueril të qytetit të Vlorës dhe 
më pas kryetar i grupit gueril të zonës 
së Topalltisë (1941-1943). Ai ka qenë 
një nga drejtuesit e njësiteve guerile 
të Vlorës. Në këto njësite guerile në 
Vlorë, Et’hem Gjinushi ka një kontribut 
të rëndësishëm, ku në shumë aksione të 
guximshme është ndeshur me pushtuesit 
fashistë. Në një prej lëvizjeve të kreut 
të LANÇ-it nga Tirana në Tragjas të 
Vlorës e shoqëroi atë dhe grupin dre-
jtues më të Lartë të luftës, si një prej 
bijve më të besuar të popullit antifashist. 
Nga data 1 maj 1943 deri më 7.5.1943 
u caktua zëvendës komisar i çetës par-
tizane “Halim Xhelo”, (Çeta Partizane 
“Halim Xhelo” ishte çeta e Mazhar, 
Drashovicës, Treblovë); nga 8.5.1943 
deri më 20 korrik 1943 zëvendës komis-
ar i batalionit partizan “Perlat Rexhepi”; 
nga 20.7.1943 deri më 30.8.1944 ishte 
komisar batalioni në batalionin e pestë 
dhe batalionin e parë të BrVS (prill-
shtator 1944); nga 4.10.1944 deri më 
29.11.1944, ishte komisar batalioni dhe 
më tej zëvendës komisar i Brigadës së 24 
Sulmuese, që u themelua më 4.10.1944 
në Bicaj të Lumës fillimisht me 560 
partizanë dhe më vonë arriti në 1185 
partizanë shumica nga Luma, Gora, 
Dibra, po edhe nga Shkodra, Lezha, etj. 
Ai kreu beteja të rëndësishme kundër 
pushtuesve, një formacion partizan që 
ka lënë gjurmë të ndritshme në vitet e 
Luftës Antifashiste Nacional Çlirimtare, 
duke dhënë një ndihmesë të vlefshme në 
fitoren e lirisë, që e renditi Shqipërinë 
në fund të kësaj lufte të përgjakshme në 
krahun e fitimtarëve. Pseudonimi i tij 
gjatë luftës ishte “Goliku”. Pas luftës, 
ka qenë kandidat i Komitetit Qendror 
të Partisë dhe shërbeu denjësisht në 
ngritjen e Ushtrisë Popullore. Nga 
dita e çlirimit më 29.11.1944 deri më 
7.9.1945 shërbeu si kuadër i pushtetit 
Nacionalçlirimtar në Kukës; nga viti 
1945 deri më 1949 Komisar i regjimentit 
dhe drejtor Politik në qarkun e Kukësit; 
1949 deri më 1954 kreu Akademinë 
Politiko-Ushtarake “Vladimir Iliç Len-
in” në Moskë; 1954-1956 ka qenë shef 
në Drejtorinë Politike; 1956-1962, shef 
i Drejtorisë së Kuadrit në MM, ku la 
gjurmë të thella profesionalizmi i tij në 
hartimin e dosjeve dhe krejt kartotekën 
e Ministrisë së Mbrojtjes, mbi bazën e 
së cilës punohet edhe sot në FA; nga 
viti 1962-1966 zëvendëskomandant për 
punën politike të Komandën e Flotës 
Luftarake Detare; 1966-1967, komisar 
i Komandës së Njësive rezervë të ushtrisë; 
1967-1972 komisar i Akademisë së Mbro-
jtjes (Akademia e Shtabit të Përgjithshëm 
“Mehmet Shehu”; 1972-1975, inspe-
ktor i Përgjithshëm në Ministrinë e 
Mbrojtjes; 1975-1978, shef i Sektorit 
Ushtarak në Ministrinë e Ndërtimit. 
Më 1978 ka dalë në pension. Mban 11 
urdhra, dekorata e medalje të ndryshme 
të luftës dhe të shërbimit ushtarak. Gradat 
ushtarake i ka marrë: 24 Maj 1944 Kapi-
ten; 1947 Major; 1951 Nënkolonel, 1954 
Kolonel; 1955 Gjeneralmajor, gradë që e 
mbajti për 11 vite, pasi më 1 maj 1966, 
u hoqën gradat në Ushtrinë Popullore 
shqiptare dhe që të gjithë ushtarakët 
vijuan të shërbenin pa grada, deri sa 
doli në pension në moshën 56-vjeçare. 
Et’hem Gjinushi ka qenë i zgjedhur 
deputet i Kuvendit Popullor në zonën 
e Levan-Fierit në disa legjislatura me 
radhë. Et’hem Gjinushi është shuar më 
16 mars 1980, në Tiranë.

dhe shërbimit dinjitoz në strukturat ku 
kishte nevojë Ushtria Popullore. Ai 
shërbeu bashkë me shokë të tjerë plot 
përkushtim si me ushtarakë që shkruan 
histori suksesi sikurse kanë qenë: Spiro 
Moisiu, Mehmet Shehu, Petrit Dume, 
Beqir Balluku, Hito Çako, Dilaver Poçi, 
Arif Hasko, Halim Ramohito, Shefqet e 
Rustem Peçi, Rrahman Parllaku, Abdi 
Mati, Thoma Xhixho, Qazim Kapisyzi, 
Vehbi Hoxha, Vaskë Gjino, Abaz Fejzo, 
Sami Meçollari, Veli Llakaj, Muhamet 
Prodani, Gjin Marku, Bako Dervishi, 
Spiro Shalësi, Dali Ndreu, Zija Kambo, 
Todi Naço, Tahir Kadare, Hulusi Spahiu, 
Nexhip Vinçani, Teme Sejko, Halim 
Xhelo, Ibrahim Dervishi, Sulo Kozeli, 
Baki Starja, Sotir Filto, Muharrem Ko-
komani, Nuri Arapi etj. Et’hem Gjinushi, 
edhe pse me gradën gjeneralmajor, ishte 
njerëzor dhe komunikues me eprorët 
dhe vartësit, prandaj edhe nderohej dhe 
respektohej. Ai e priti me qetësi heqjen e 
gradave ushtarake madhore më 1.5.1966, 
vit që përkon edhe me bërjen e ushtrisë 
më pak të kushtueshme dhe të lidhur 
me popullin për mos lejimin e krijimit 
të Kastës Ushtarake. Kështu bindja ndaj 
urdhrit ishte një veti e tillë sepse sikurse 
thoshte Napolon Bonaparti, “kush nuk 
di të bindet në ushtri nuk di të koman-
dojë”, u realizua nxjerrja e ushtrisë nga 
kazermat, heqja e sistemit të gradave dhe 
shpërndarja në çdo pjesë të territorit të 
Shqipërisë.

Komisari politik u vendos për të 
përfaqësuar vijën e partisë në koman-
dat e të gjitha niveleve të Forcave të 
Armatosura dhe kështu edhe tashmë 
me spaleta të hequra Et’hem Gjinushi 
shërbeu me maturi dhe qetësi në katër 
detyra të rëndësishme nga viti 1966 deri 
në vitin 1978, si komisar i Komandës së 
Njësive rezervë të ushtrisë; komisar i Aka-
demisë së Mbrojtjes (Akademia e Shtabit të 
Përgjithshëm); inspektor i Përgjithshëm në 
Ministrinë e Mbrojtjes dhe shef i Sektorit 
Ushtarak në Ministrinë e Ndërtimit, peri-
udhë që ndiqte me përparësi edhe çështjen 

(Në kuadrin e 100-vjetorit të lindjes të gjeneralit të Ushtrisë shqiptare, Et’hem Zenel 
Gjinushi, ish-partizan, ushtarak i mendimit të thellë gjeneralist, ish-deputet i Parla-

mentit shqiptar dhe kuadër i mendimit të spikatur gjeneralist, kontribuues me vlerë në 
ngritjen e Ushtrisë Popullore shqiptare, nderi i Bashkisë së Tepelenës (pas vdekjes), 

labi intelektual me profil të klasit të lartë që la gjurmë të thella mirësie dhe mençurie).

Prof. asoc. Dr. zaHo Golemi
Prof. asoc. Dr. BernarD zotaj                   

